
2020 йил 25 январдан чиқа бошлаган    

Давоми 3-бетда

Давоми 2-бетда

Давоми 4-бетда

Янги ҳаёт учун, Янги Ўзбекистон учун!

МЕ²РИ ДАРЁ – ¯АШ¯АДАРЁ
УЛУҒЛАРНИНГ ҚАДАМИ ТЕККАН ТУПРОҚ

Қашқадарё вилояти иқтисодиёти ҳам барқарор ри-
вожланиб, аҳолининг турмуш шароити кундан-кунга 
яхшиланяпти. Буни ҳар бир йўналишда эришилаёт-
ган натижалар мисолида ҳам кузатиш мумкин. 

Жорий йилнинг биринчи ярим йиллиги якуни 
бўйича воҳада ялпи ҳудудий маҳсулот ҳажми 105 
фоизни, саноат ишлаб чиқариш 106, қишлоқ хўжа-
лиги 103, қурилиш пудрат ишлари 103, хизмат кўр-
сатиш 113 фоизни ташкил этди.

Маҳаллий бюджет даромадлари 2 триллион 22 
миллиард сўмга таъминланиб, қўшимча 187 мил-
лиард сўм жалб этилди. Ҳисобот даврида 300 мингга 
яқин аҳоли, шундан 78 минг нафардан зиёд ёшлар-
нинг бандлиги таъминланди. “Маҳаллабай” ишлаш 
тизими ҳақида сўз кетар экан, қисқа фурсат ичида бу 
тизим нақадар ўзини оқлаганига, фуқаролар учун қу-
лай ва манфаатли янгиликлар ҳаётга кириб келаётга-
нига гувоҳ бўламиз.

Бугун маҳаллада ҳар бир йўналиш, ҳар бир ёш тои-
фасининг ўз эгаси, сўровчиси бор. Тизимни ривожлан-
тириш учун барча шарт-шароит ва ҳуқуқий асослар 
жорий этилди. Ҳоким ёрдамчилари фаолиятининг энг 
муҳим самарадорлик кўрсаткичлари сарҳисоб қилин-
ганда, қашқадарёлик ҳоким ёрдамчилари 87,89 балл 
билан мамлакат бўйича биринчи ўринни эгаллади.

Шу ўринда ҳозир жойларда бандлиги таъминлан-
ганларнинг 62 фоизи бевосита ҳоким ёрдамчилари 
томонидан амалга оширилган ишлар самараси эка-
нини алоҳида таъкидлаб ўтиш жоиз. Уларнинг тав-
сияномалари асосида шу йил бошидан 20 960 фу-
қарога 473 миллиард сўм имтиёзли кредит ва 3305 
нафар ишсизга 15 миллиард сўм субсидия ажратил-
ди. Вилоятда 5057 та юридик ва 4029 та якка тар-
тибдаги тадбиркорлик субъекти давлат рўйхатидан 
ўтказилди.

ШОЛИ ЕТИШТИРИШДА 
ЕТАКЧИ ДАВЛАТЛАР ¯АТОРИГА 

¯ªШИЛА ОЛАМИЗМИ?

Муносабат

Аграр тармоқ

ЭЪТИРОФ ВА РА¡БАТ
ЯНГИ ТАШАББУСЛАРГА УНДАЙДИ

Президентимизнинг биз тадбиркорлар билан навбатдаги очиқ мулоқоти соҳамиз 
ривожланиши учун янги имкониятлар яратгани, ташаббусларга ундагани билан ҳам 
катта таассурот қолдирди, руҳлантирди.  Учрашув аввалида давлатимиз раҳбаридан 

мамлакатимизнинг юксак мукофоти — “Дўстлик” орденини қабул қилиб олганим 
чиндан ҳам ҳаётимдаги энг унутилмас кун сифатида муҳрланиб қолди. 

Бугун кўнгилни кенг қилиб, атрофга разм солган киши борки, 
янгиланишларнинг, қисқа муддатда амалга оширилган мислсиз 
ўзгаришларнинг гувоҳи бўлади. Олижаноб халқимизнинг 
фидокорона меҳнати, эзгу амаллари, ният ва истакларига мос 
тарзда узоқ йилларга хизмат қиладиган ишлар бажарилмоқда. Янги 
Ўзбекистонни барпо этиш борасида қўлга киритилаётган натижалар 
ватандошларимизнинг онгу тафаккурида, дунёқарашининг 
ўзгаришида, иқтисодий-ижтимоий ҳаётимизда акс этаётир. 

Давлатимиз раҳбари 20 август куни 
Будапешт шаҳрига ташрифи доира-
сида Европанинг етакчи “OTP” банки 
бошқаруви раиси Шандор Чаньини қа-
бул қилди.

Президент Венгрия ишбилармонла-
ри билан ҳамкорликдаги биринчи йирик 
лойиҳа муваффақиятли амалга оши-
рилгани — “OTP” банки Ўзбекистон бо-
зорига кирганини алоҳида мамнуният 
билан таъкидлади.

“Ипотека банк”ни хусусийлаштириш 
бўйича битимнинг муваффақияти хори-
жий инвесторларга муҳим ишора бўлга-
ни ва уларнинг мамлакатимизга қизиқи-
шини оширгани қайд этилди.

Учрашувда Ўзбекистон банк-молия 
соҳасини ривожлантириш, шу жум-
ладан, хизматлар сифатини ошириш, 
энг аввало, бизнес учун инновацион 

ва арзон маҳсулотларни жорий этиш 
 борасида ўзаро манфаатли ҳамкорлик-
ни кенгайтириш масалалари муҳокама 
 қилинди.

Саноат кооперацияси, қишлоқ 
хўжалиги ва бошқа устувор тармоқ-
лардаги қўшма лойиҳаларни қўл-
лаб-қувватлаш ва илгари суришнинг 
 самарали молиявий воситаларини тез 
фурсатда ишга тушириш муҳимлиги 
таъкидланди.

Банк раҳбари Шандор Чаньи Венг-
рия компаниялари ўз инвестициявий 
фаолиятини кенгайтиришига яратил-
ган қулай шароитлар учун Ўзбекистон 
етакчисига самимий миннатдорлик 
билдирди.

Будапешт шаҳрида Ўзбекистон 
 Республикаси Президенти Шавкат 
Мирзиёев ва Туркия Республикаси 

 Президенти Режеп Таййип Эрдоғаннинг 
учрашуви бўлиб ўтди.

Ўзбекистон билан Туркия ўрта-
сидаги кенг қамровли стратегик 
шериклик муносабатларини янада 
мустаҳкамлаш ва кўп қиррали ҳам-
корликни кенгайтириш масалалари 
кўриб  чиқилди.

Олий даражада эришилган кели-
шувларни амалга ошириш жараёнида 
фаол мулоқот ва алмашинувлар да-
вом этаётгани мамнуният билан қайд 
этилди. Ўзаро товар айирбошлаш 
кўрсаткичлари сезиларли даражада 
ўсмоқда. Жорий йилнинг 1 июлидан 
бошлаб Имтиёзли савдо тўғрисидаги 
битим кучга кирди. Қўшма корхоналар 
сони 2,5 мингдан ошди.

Ўзбекистон ва Туркия раҳбарлари 
икки мамлакат етакчи компанияларининг 

устувор тармоқларда инвестиция лойи-
ҳаларини амалга ошириш борасидаги 
режаларини олқишладилар.

Икки ва кўп томонлама тадбирлар 
режаси, шу жумладан, қўшма Страте-
гик ҳамкорлик кенгашининг навбатдаги 
йиғилишига ҳамда Туркий давлатлар 
ташкилоти ва Иқтисодий ҳамкорлик 
ташкилотининг жорий йилда ўтказили-
ши мўлжалланган саммитларига тайёр-
гарлик масалалари кўриб чиқилди.

Будапешт шаҳрида ўтаётган енгил 
атлетика бўйича жаҳон чемпионати 
доирасида Ўзбекистон Республика-
си Президенти Шавкат Мирзиёев Қа-
тар Давлати Амири Тамим бин Ҳамад 
Ол Соний, Озарбайжон Республикаси 
Президенти Илҳом Алиев, Қирғиз Рес-
публикаси Президенти Садир Жапа-
ров, Туркманистон Президенти Сердар 

 Бердимуҳамедов, Сербия Республи-
каси Президенти Александр Вучич ва 
Татаристон Раиси Рустам Минниханов 
билан суҳбатлашди.

Икки томонлама амалий ҳамкорлик-
нинг долзарб масалалари юзасидан 
фикр алмашилди.

Шунингдек, етакчилар жаҳон чем-
пионатининг эркаклар ўртасида 100 
метр масофага югуриш бўйича финал 
баҳсини томоша қилдилар.

Енгил атлетика бўйича XIX жа-
ҳон чемпионати Будапешт шаҳрининг 
Енгил атлетика миллий марказида  
2023 йил 19 август куни бошланган бў-
либ, 27 августгача давом этади. Медал-
лар спортнинг 49 тури бўйича, шу жум-
ладан, эркаклар ва аёллар ўртасида   
24 тадан йўналишда ҳамда аралаш эс-
тафетада ўйналмоқда.  Мусобақаларда  

190 дан зиёд мамлакатдан 2 минг на-
фардан ортиқ спортчи қатнашмоқда.

Чемпионатда Ўзбекистондан 5 на-
фар атлетимиз спортнинг баландликка 
сакраш, уч хатлаб сакраш, узунликка 
сакраш, еттикураш ва марафон каби 
турларида куч синашмоқда.

Ғолиблар ҳамда олимпия норма-
тивларини бажарган спортчилар 2024 
йилда Париж шаҳрида бўлиб ўтадиган 
Олимпия ўйинларида иштирок этиш ҳу-
қуқини қўлга киритади.

Президентимиз Венгриянинг давлат 
байрами — авлиё Иштван кунига бағиш-
ланган тадбирларда ҳам иштирок этди.

Шу билан Ўзбекистон Республика-
си Президенти Шавкат Мирзиёевнинг 
Венгрияга амалий ташрифи якунланди. 

ЎзА

КªП ¯ИРРАЛИ ²АМКОРЛИК МУНОСАБАТЛАРИНИ 
МУСТА²КАМЛАШГА ¯АРАТИЛГАН САМИМИЙ МУЛО¯ОТЛАР
Ўзбекистон Республикаси Президенти Шавкат Мирзиёев Венгрия Бош вазири Виктор Орбаннинг таклифига биноан 

жорий йил 19-20 август кунлари амалий ташриф билан Будапешт шаҳрида бўлди.

Тадбиркорлар билан очиқ мулоқот соҳа риво-
жи учун қанчалик аҳамиятли эканини ўтган давр 
мобайнида амалга оширилган ишлар мисоли-
да барчамиз кўриб, билиб турибмиз. Шу билан 
бирга, мулоқот доирасида бевосита давлат раҳ-
бари билан юзма-юз учрашиб, фикр билдириш 

 имкониятига эга бўлаётганимиз тадбиркорлар 
фаолиятига катта рағбат ва куч беради. Бунга 
Мўйноқ туманида амалга оширилаётган ишлар 
яққол мисол бўлади. 

Шоли етиштиришнинг анъанавий усули асрлар давомида сақланиб келмоқда 
ва ҳозир ҳам кўплаб давлатлар, хусусан, мамлакатимизда уруғ экилгандан 

кейин уни сувга бостириб қўйиш технологиясидан фойдаланилади. Бу шоли 
етиштиришда бошқа экинларга нисбатан бир неча баробар кўп сув талаб 

этилади, дегани. Шунинг учун уни ҳамма жойда экишнинг имкони йўқ. Бошқа 
томондан, жаҳон бозорида гуруч энг талабгир маҳсулотлардан бири ва унга 

эҳтиёж тобора ортиб бормоқда.

Гап шундаки, Президентимиз 
айнан Мўйноққа ташрифи чоғида 
“Маданият Мўйноқдан бошланади”, 
деган эди. Мўйноқнинг бугунги қиё-
фаси бу гап нақадар тўғри эканини 
исботлаб турибди. 

Шу замин фарзанди, қолавер-
са, ишбилармон вакили сифати-
да айрим ўзгаришларни санаб 
ўтсам нотўғри тушунманг. Чунки 
Мўйноқ бугун, чин маънода, ўз-
гарган. Ҳозирги ҳаёт кечагидан 
гўзал. 

Президентимизнинг 
Мўйноқни 
ривожлантириш 
борасида илгари сурган 
ғоя ва ташаббуслари, 
улар асосида амалга 
оширилаётган кенг 
кўламли ўзгариш 
ҳамда янгиланишлар 
халқнинг эртанги 
кунга ишончини 
мустаҳкамламоқда. 

Мўйноқ тумани 1931 йили таш-
кил этилган. Сўнгги маълумотлар-
га қараганда, туманда 32 мингдан 
ортиқ аҳоли истиқомат қилади. Чет 
давлатларга кўчиб кетган мўйноқ-
ликлар янгиланаётган ҳудудга қай-
тиб келяпти.

Мўйноқ тарихида муҳрланиб қо-
ладиган катта янгиликнинг бири янги 
аэропортнинг ишга тушиши бўлди. 
Тошкент — Мўйноқ ўртасида бирин-
чи марта йўловчи самол ёт қатнови 
йўлга қўйилди. 

Бугунги Мўйноқ кўчаларида юриб, 
бошқа шаҳарга келиб қолгандай ҳис 

Илмий ишланма ва технологик янгиликлар 
жамият ҳаётининг барча жабҳаларини боғ-
ловчи зарур механизмга айланяпти. Жаҳон 
бозорларида рақобатбардошликка эришиш-
нинг муҳим шартларидан бири — мазкур со-
ҳаларда ҳамкорликни кенгайтириш. 

Бутун дунёда инновация ва стартап бир-
бири билан чамбарчас боғлиқ атамаларга 
айланган. Стартаплар билан бугун абстракт 
ғояларни ҳақиқий маҳсулот ва хизматларга 
айлантириш мумкин ва бунда илм-фаннинг 
ўрни катта. 

Стартап лойиҳаларни қўллаб-қувватлаш 
мақсадида Венгрия давлати билан ҳамкор-
ликда танловлар ташкил этилиб, натижада 
қишлоқ хўжалиги, ахборот технологиялари, 
соғлиқни сақлаш ва бошқа соҳаларда маҳсу-
лот ва хизматлар яратилмоқда.

— Давлатимиз раҳбарининг ўтган йили 
 октябрь ойида Венгрияга расмий ташрифи 
чоғида икки мамлакатнинг масъул идоралари 
ўртасида ҳамкорликда стартап лойиҳаларни 
қўллаб-қувватлаш юзасидан келишувга эри-
шилган эди, — дейди Инновацион ривожла-
ниш агентлиги мутахассиси Самандар Шуку-
ров. — Шунга кўра, Инновацион ривожланиш 
агентлиги ҳамда Венгрия Республикасининг 
Ташқи ишлар ва савдо вазирлиги ҳамкорли-
гида эълон қилинган “Ўзбекистон — Венгрия 
стартап лойиҳалар танлови” натижаларига 
кўра, жами 15 та лойиҳа молиялаштирилган. 
Мазкур стартап лойиҳалар икки мамлакат-
нинг масъул ижрочи корхоналари томонидан 
амалга оширилиши ҳамда келажакда талаб 
юқори бўлган бозорларда кенг жорий этили-
ши мақсад қилинган.

Озиқ-овқат захиралари 
башорат қилинади

Қишлоқ хўжалигимиз истиқболли соҳа-
лардан. Халқимиз меҳнаткаш, ер билан тил-
лаша олади. Аммо йил сайин озиқ-овқатга 
талаб ортиши ва иқлим ўзгаришлари бунинг 

БМТ Бош котиби Антониу Гутерриш 
12 август — Халқаро ёшлар кунига ба-
ғишланган жорий йилдаги мурожаат-
номасида таъкидлаганидек, “Инсоният 
келажаги бутун дунё ёшларининг бе-
мисл шиддат-шижоати, орзу ва ғоялари 
ҳамда шу эзгу мақсадга муносиб ҳисса 
қўшишга қаратилган астойдил саъй-
ҳаракатларига боғлиқ”. Ушбу фикрга 
қўшимча қилиб айта оламизки, ҳар бир 
инсон келажаги ёшлик даврида амалга 
оширган саъй-ҳаракатларига ҳам боғ-
лиқдир. 

Зеро, инсон айнан ёшлик чоғида жа-
миятда ўзига муносиб ўрин топишга ин-
тилади. Меҳнат фаолиятини йўлга қўя-
ди, оила қуради, илм-фан, санъат ёки 
спорт соҳалари билан жиддий шуғул-
лана бошлайди. Айни шу паллада унга 
давлат ва жамиятнинг қўллаб-қувват-
лови ҳар қачонгидан ҳам кўпроқ зарур 
бўлади. Чунки инсоннинг ёшлик даври-
да амалга оширган танловлари унинг 
тақдирига кучли таъсир кўрсатади.

Шу боис, дунёнинг қатор мамлакат-
ларида ёшларни қўллаб-қувватлаш 

Инсон ҳуқуқлари умумжаҳон декларациясининг 75 йиллигига

ТАРА¯¯ИЁТНИ БЕЛГИЛОВЧИ КУЧ

ИЛ¡ОР ИННОВАЦИОН 
ТЕХНОЛОГИЯЛАР

Азизбек РАМАЗОНОВ,
“Демократлаштириш ва 
инсон ҳуқуқлари” 
журнали бош муҳаррири 
ўринбосари

Бугунги кунда дунё аҳолисининг 
учдан бир қисмини ёшлар 
ташкил этади. Ўзбекистонда 
эса 18 миллиондан ортиқ 
ёш бор. Бу рақамлар биз 
яшаётган глобаллашув даврида 
жаҳон тараққиётида ҳам, 
мамлакатимиз ривожида ҳам 
ёшлар энг муҳим ва асосий кучга 
айланиб бораётганидан далолат 
беради.

 масаласига алоҳида эътибор қарати-
лади. Жумладан, бугунги кунда ёш-
ларни қўллаб-қувватлаш, ҳуқуқларини 
ҳимоя қилиш, ёш авлод вакиллари ис-
теъдод ва қобилиятини намоён этиши 
учун шароит яратишга қаратилган кўп-
лаб халқаро ҳужжатлар, стратегия ва 
“Йўл харита”лари мавжуд. Дунёда кўп-
лаб давлатлар томонидан тан олинган 
ҳамда уларнинг миллий қонунчилигига 
татбиқ этилган Инсон ҳуқуқлари умум-
жаҳон декларациясида барча инсон-
лар, жумладан, ёшларнинг ҳам асосий 
фундаментал ҳуқуқлари кафолатлан-
ган. Тенглик ва эркинлик, сифатли таъ-
лим олиш, тиббий хизматдан фойдала-
ниш, шахсий дахлсизлик, мулкка эгалик 
қилиш, сайлаш ва сайланиш, сўз, 
фикр ва виждон эркинлиги каби ҳуқуқ-
лар ушбу универсал ҳужжатда қатъий 
 мустаҳкамланган. Жорий йил 10 де-
кабрда 75 йиллиги нишонланадиган 
Инсон ҳуқуқлари умумжаҳон деклара-
цияси БМТ фаолиятининг ҳам асосий 
дастурул амали ҳисобланади.

БМТ ёшлар ҳуқуқларини таъмин-
лаш, ёшларга оид мақсадли чора-тад-
бирларни амалга оширишга бугунги 
кунда ҳар қачонгидан катта эътибор 
қаратмоқда. Жумладан, жаҳон ёшла-
рининг талаб-эҳтиёжларини қондириш, 
салоҳиятини мустаҳкамлаш ва ҳуқуқ-
ларини тўлақонли таъминлаш учун 

БМТнинг “Ёшлар — 2030” стратегияси 
ишлаб чиқилиб, изчил амалга оширил-
моқда. Ушбу халқаро стратегияда 5 та 
устувор йўналиш белгиланган:

биринчи йўналиш ёшларни за-
монавий муаммоларни ҳал этишга 
жалб қилиш, бутун жаҳонда тинчлик, 
адолат ва экологик хавфсизликка эри-
шишда ёшларнинг ролини оширишга 
қаратилган;

иккинчи йўналиш барча ёшларнинг 
сифатли таълим олиши ва малакали 
тиббий хизматдан фойдаланиш имко-
ниятини кенгайтиришни кўзда тутади;

учинчи йўналиш ёшларнинг иқти-
содий аҳволини яхшилашга эришиш, 
ёшларга лойиқ иш ўринлари яратиш, 
малака ошириш тизимини яхшилаш, 
ишга жойлашмаган ва таълим олмаган 
ёшлар сонини қисқартириш каби маса-
лаларни қамраб олади;

тўртинчи йўналиш фуқаролик ва 
сиёсий ҳуқуқларини амалга ошириш 
учун ёшларга шароит яратиш, улар ҳу-
қуқларини ҳимоя қилиш ва рағбатлан-
тиришга хизмат қилади;

бешинчи йўналиш ислоҳотлар жа-
раёнининг барча босқичларида ёшлар 
иштирокини таъминлаш, ёшлар маса-
лалари билан шуғулланувчи давлат ва 
нодавлат ташкилотлар ҳамкорлигини 
ривожлантириш каби масалаларни ўз 
ичига олади.

Мамлакатимизда ҳам “Ёшлар — 
2030” стратегиясида белгиланган ва-
зифаларни бажариш, Барқарор ривож-
ланиш мақсадларига эришиш, Инсон 
ҳуқуқлари умумжаҳон декларацияси ва 
бошқа халқаро ҳуқуқий ҳужжатларни 
миллий қонунчилигимизга татбиқ этиш 
орқали ёшлар ҳуқуқларининг норма-
тив асосларини мустаҳкамлашга катта 
аҳамият берилмоқда. Кейинги йиллар-
да Ўзбекистонда ёшларга оид давлат 
сиёсатида салмоқли натижаларга эри-
шилди. 

Биринчидан, ёшлар ҳуқуқларини 
кафолатловчи меъёрий ҳужжатлар 
такомиллаштирилди. Ўтган йилларда 
мамлакатимизда ёшларга тааллуқли 
100 дан ортиқ норматив-ҳуқуқий ҳуж-
жат қабул қилинди. Янги таҳрирдаги 
Конституциямизга ёшлар ҳуқуқларига 
оид қатор нормалар киритилди. 

Иккинчидан, ёшлар билан ишловчи 
янги ташкилий тузилмалар фаолия-
ти йўлга қўйилди. Жумладан, Ёшлар 
ишлари агентлиги ва Бош вазир раис-
лигида ёшлар масалалари бўйича 
идоралар аро кенгаш иш бошлади. Қо-
нунчилик палатасида Ёшлар масала-
лари бўйича комиссия тузилди, Олий 
Мажлис палаталари ҳузурида Ёшлар 
парламенти ташкил этилди.

Учинчидан, чора-тадбирларнинг 
тизимли ва изчил бўлишини таъмин-
лаш мақсадида миллий стратегия ва 
дастурлар қабул қилинди. 2017-2021 
йилларда Ўзбекистон Республикаси-
ни ривожлантиришнинг бешта устувор 
йўналиши бўйича Ҳаракатлар страте-
гияси, 2022-2026 йилларга мўлжал-
ланган Янги Ўзбекистоннинг тараққиёт 
стратегияси, Инсон ҳуқуқлари бўйича 
Ўзбекистон Республикасининг Миллий 
стратегияси, Президентнинг беш му-
ҳим ташаббуси шулар жумласидандир.

Тўртинчидан, жамиятда ўз ўрнини 
топишга қийналаётган, алоҳида эъти-
бор ва ёрдамга муҳтож ёшлар билан 

ишлашнинг янги тизими жорий қилин-
ди. Яъни “Ёшлар дафтари” ташкил 
этилиб, кўмакка муҳтож ёшлар рўйха-
ти шакллантирилди. Унга киритилган 
ёшларга кўрсатилаётган ёрдам кўлами 
йил сайин ошиб бормоқда. Сўнгги икки 
йилда 798 мингга яқин ёшга қарийб 1 
триллион сўмлик моддий ёрдам кўр-
сатилгани, шу жумладан, эҳтиёжманд 
оилага мансуб талабаларга ўқиш учун 
шартнома пуллари тўлаб берилгани 
ҳам бу фикрни тасдиқлайди. Шунинг-
дек, ҳар бир маҳаллада ёшлар етак-
чиси фаолияти йўлга қўйилгани ёшлар 
билан ишлаш самарадорлигини оши-
ришга ҳисса қўшмоқда. 

Бешинчидан, ёшлар илм олиши 
учун кенг имкониятлар тақдим этил-
моқда. Олий таълим тизими ислоҳ эти-
либ, қабул имтиҳонлари шаффофлаш-
ди. Олий ўқув юртлари сони ва шунга 
мос тарзда қамров даражаси ошишига 
эришилди. Шартнома асосида ўқийди-
ган талабалар учун имтиёзли таълим 
кредитлари ажратилмоқда. Магистра-
турадаги аёллар эса тўлиқ грант асо-
сида таълим олмоқда. Шу билан бир-
га, “Эл-юрт умиди” жамғармаси ташкил 
этилиб, иқтидорли йигит-қизларнинг 
хориждаги нуфузли олий таълим муас-
сасаларида таҳсил олишига имконият 
яратилди.

Олтинчидан, ижодкор ёшларни 
маънавий ва моддий рағбатланти-
ришга қаратилган саъй-ҳаракатлар 
кучайди. Жумладан, олий таълим 
муассасаларида таҳсил олаётган ёш 
ижодкорларни қўллаб-қувватлаш мақ-
садида “Илҳом” мукофоти учун рес-
публика танлови таъсис этилди. “Ёш 
китобхон” кўрик-танлови эса миллион-
лаб ёшларни мутолаага ундамоқда. Ёш 
қаламкашлар учун турли адабий анжу-
манлар мунтазам ташкил қилинмоқда. 
“Биринчи китобим” лойиҳаси доираси-
да ҳар йили ўнлаб ёш ижодкорнинг илк 
китоби бепул нашр этилмоқда. 

Еттинчидан, ёшлар орасида соғлом 
турмуш тарзи ва спортни тарғиб этиш, 
спортчи ёшларни қўллаб-қувватлаш 
давлатимизнинг доимий эътибор мар-
казида бўлиб турибди. Жорий йилнинг 
дастлабки ярим йиллигида ўзбекистон-
лик спортчи ёшлар халқаро майдонда 
247 та олтин, 119 та кумуш ва 110 та 
бронза медаль соҳибига айлангани за-
мирида ҳам спортни ривожлантириш 
ва ёшлар орасида оммалаштириш, 
замонавий спорт иншоотларини бунёд 
этиш бўйича олиб борилган тизимли 
ишлар мужассам.

Саккизинчидан, ёшлар тадбир-
корлик фаолияти билан шуғулланиши 
учун кенг имкониятлар яратилмоқда. 
Жумладан, сўнгги уч йилда 210 та 
“Ёшлар саноат ва тадбиркорлик зона-
си” ташкил этилиб, уларда 2,5 мингдан 
ортиқ лойиҳа амалга оширилди. Ёш 
тадбиркорларга эса қулай шартлар 
асосида имтиёзли кредитлар тақдим 
этилмоқда. 

Тўққизинчидан, ёш оилаларни 
ижтимоий қўллаб-қувватлашга ус-
тувор аҳамият берилмоқда. Уларни 
уй-жой билан таъминлашга кўмакла-
шиш мақсадида субсидиялар ажра-
тилиб, ҳар бир ёш оила маҳаллалар 
кесимида доимий рағбатлантириб 
борилмоқда.

Инсон ҳуқуқлари умумжаҳон декла-
рациясининг моҳиятини ташкил этади-
ган, БМТ фаолиятининг бош мақсади 
бўлган тинч, барқарор ва адолатли, 
инсон ҳуқуқлари тўлиқ таъминланган 
жамиятга айланишимизда, ҳар соҳада 
илғор ва қудратли бўлган давлат бар-
по этишимизда ёшлар — навқирон ва-
тандошларимиз энг асосий куч экани, 
шубҳасиз. Шунинг учун ҳам янги Ўзбе-
кистон — ёшлар мамлакати, ёшларга 
яратилаётган улкан имкониятлар мам-
лакати. Бу имкониятлар моҳиятида эса 
ёшларга билдирилган юксак ишонч, 
улар зиммасига юкланган Ватан олди-
даги масъулият бурчи мужассам. Зеро, 
бугун юртимизда яратилган шароит-
лардан фойдаланиб илм-фан ва касб-
ҳунарларни пухта эгаллаб, ҳозирги 
мураккаб замондаги кескин рақобатга 
тайёр бўлиб вояга етаётган ёшларимиз 
ҳар қандай баланд маррани эгаллашга 
қодир.

нуқтаи назар Муносабат

ИҚТИСОДДА САМАРАДОР, 
МЕҲНАТДА ЭСА УНУМ

Илмий тадқиқотлар, инновацион ғоялар, техник ишланмаларнинг 
кўлами ва сифати рақобатбардош, даромади юқори маҳсулотлар 
яратишга хизмат қилади. Халқаро илмий лойиҳаларда иштирок этиш, 
ҳамкорликда стартапларни йўлга қўйиш эса мамлакат илмий салоҳияти 
даражасини оширади.

ўзи етарли эмаслигини кўрсатмоқда. Шу са-
баб, соҳа билан боғлиқ йўналишларга ҳам 
рақамли технологиялар кириб келяпти. Венг-
рия ва Ўзбекистонда катта маълумотларни 
таҳлил қилиш ва машиналаштирилган ўрга-
ниш технологиялари орқали қишлоқ хўжали-
ги ҳамда озиқ-овқат соҳасидаги қарор қабул 
қилишни қўллаб-қувватлаш тизимининг са-
ноат тадқиқоти ва техник-иқтисодий асослаш 
лойиҳаси амалга оширилмоқда.

— Қишлоқ хўжалигида илмий асосланган 
хизмат кўрсатишни ташкил этиш мақсади-
да халқаро тажрибани ўргана бошладик, 
— дейди лойиҳа муаллифи Сайиджаҳон 
Ҳасанов. — Венгрия бу борада муносиб 
объект бўлди. Лойиҳанинг асосий мақсади 
қишлоқ хўжалиги ҳамда озиқ-овқат саноати-
да қарор қабул қилишни рақамлаштириш ва 
инсон омилини камайтириш техникаларини 
ишлаб чиқишдан иборат. Бунинг учун, авва-
ло, тармоқда катта маълумотлар базасини 
ишлаб чиқиш зарур. Бусиз рақамли техно-
логияларни мукаммал тарзда ишга тушира 
олмаймиз.

Биргина мисол, йилдан-йилга ерлар-
нинг шўрлашиш даражаси ортиб бормоқда. 
Маълумотларга кўра, ер юзида ҳар йили 24 
тонна тупроқ деградацияга учрайди, яъни 
ҳосилдорлигини йўқотади. Ечимлардан бири 
сифатида эса олимлар алмашлаб экиш ама-
лиётини таклиф қилмоқда. Аммо деградация 
жараёнини ерга уруғ қадаб, маълум вақт ўт-
гач билиш яна бир йилни йўқотишга олиб ке-
лади. Юқорида таъкидланган лойиҳа эса уни 
олдиндан аниқлаш имконини беради. Бунда 
қишлоқ хўжалигидаги тупроқ ва суғорилади-
ган ерларнинг деградацияга учраш даражаси 
аниқлаб борилади. Натижада тўғри монито-
ринг йўлга қўйилади. Лойиҳадан кўзланган 
яна бир мақсад — рақамли технологиялар 
ва малакали мутахассислар ёрдамида озиқ-
овқат захираларини башорат 
қилиш амалиётини йўлга қўйиш. 
Қолаверса, экин майдонининг 
ҳолатига кўра, энг кўп ҳосил 

берувчи экин турини аниқлаш орқали иқтисо-
дий самарадорликка эришиш. 

Лойиҳа раҳбарининг таъкидлашича, 
стартап доирасида яратилган  хизматларга 
озиқ-овқат соҳасида фаолият олиб борувчи 
корхоналарда юқори талаб мавжуд. Венгрия-
нинг юқори тажрибага эга бўлган “Basilicon 
Consulting Kft” корхонаси мутахассислари 
билан ҳамкорликда платформа ишлаб чиқи-
либ, 30 га яқин маҳаллий ҳамда хорижий кор-
хоналарга 15 турдаги хизмат кўрсатилмоқда.

Ахборот хавфсизлигини 
таъминлашга қаратилган 

платформа

Ҳамкорликда яна бир — “Иқтисодиёт тар-
моқлари ва ижтимоий соҳа корхоналарига 
рақамли иқтисодиёт ҳамда ахборот хавфсиз-
лигини таъминлаш учун “Secube” бошқарув 
платформасини жорий этиш”  стартап лойи-
ҳаси амалга оширилмоқда. Бу корхоналар 
фаолияти давомида муҳим маълумотларни 
хавфсиз сақлаш, юзага келиши мумкин бўл-
ган хавфларни таҳлил қилиш имкониятига 
эга бўлган ахборот хавфсизлигини таъмин-
лашга қаратилган платформа ҳисобланади. 

— Стартап лойиҳа доирасида яратилган 
хизматларга банклар, суғурта компанияла-
ри, кредит уюшмалари, кичик ва ўрта бизнес 
корхоналари ва бошқа турдаги иқтисодиёт 
тармоқларида талаб юқори, — дейди лойи-
ҳа раҳбари, “Smart IT Solutions team” МЧЖ 
директори Рустам Абдуллаев. — Бугунги 
кунда банк тизимларида маълумотларни 
сақлаш доирасида хизмат кўрсатувчи Ев-
ропадаги энг йирик “Kürt Zrt” корхонаси 
билан ҳамкорликда яратилган хизматлар 
Венгрия мамлакатида ҳам кенг йўлга қў-
йилмоқда. Лойиҳа доирасида 20 га яқин 
маҳаллий ҳамда хорижий корхоналарга 
10 турдаги хизмат кўрсатиш имконияти 
яратилган. “Secube” имкониятлар доимий 
равишда ошириб борилади. Кейинчалик 
ахборотларни қайта ишлаш, автоматик 
тарзда тавсиялар ишлаб чиқиш функция-
лари ҳам қўшилади. 

Мутахассисларнинг айтишича, илм-фан 
ва инновациялар соҳасидаги халқаро ҳам-
корлик янги иш ўринларини яратилишига, 
аҳоли фаровонлиги ошишига, мавжуд иқти-
содий ва ижтимоий муаммолар бартараф 
этилишига, табиий ресурслардан оқилона 
фойдаланишга хизмат қилиши керак. Ай-
нан шунинг учун ҳам илмий ва инновацион 
соҳаларда алоқалар ўрнатилган мамлакат-
ларнинг ривожланган соҳа ва тармоқларига 
кўпроқ эътибор қаратилиб, айнан қайси йў-
налишда қўшма лойиҳаларни амалга оши-
риш белгилаб олинади. 

Бир сўз билан айтганда, мамлакатимиз-
нинг глобал иқтисодий макондаги нуфузини 
юксалтиришда илмий ва инновацион соҳа-
лардаги халқаро ҳамкорликнинг аҳамияти 
катта. Илғор инновацион технологиялар эса 
миллий иқтисодиётимизнинг самарадорлиги 
ва меҳнат унумини оширади.

Феруза ЖЎРАЕВА, 
“Янги Ўзбекистон” мухбири

ЭЪТИРОФ ВА РА¡БАТ
ЯНГИ ТАШАББУСЛАРГА УНДАЙДИ

Амина БЕКЖАНОВА,
Мўйноқ туманидаги “Muynak Tour” масъулияти 
чекланган жамияти директори, “Дўстлик” 
ордени соҳибаси

этади киши ўзини. Шаҳарнинг бун-
дан 5-6 йил олдинги қиёфаси тубдан 
ўзгарган. Кенг ва баланд иморатлар, 
меҳмонхоналар, хизмат кўрсатиш 
шохобчалари, амфитеатр, курант, 
музей, хуллас, барча иншоотлар 
савлат тўкиб турибди. Сайёҳлар энг 
кўп келадиган очиқ осмон остидаги 
музейда денгиз томон сузмоқчи бў-
либ турган кемалар узоқ тарихдан 
сўзлайди. 

Мўйноқ туманида моддий-мада-
ний мероснинг кўчмас мулк объект-
лари миллий рўйхатига жами 12 та 
маданий мерос ва зиёрат объект-
лари киритилган. Экология музейи, 
Орол тарихи музейи, Ҳунармандлар 
аллеяси, “Балиқчи уйи” уй-музейи, 
Ҳаким ота, Тоқмақ ота ва Ажиниёз 
бобо мақбаралари шулар жумласи-
дан. Орол денгизи, Судочье кўли, 
Устюрт текислиги (коньон, чинк), 
Урга қишлоғи ва “Оролдаги боғим” 
лойиҳаси асосидаги инновацион боғ 
ҳам шулар қаторига киради.

Умуман, давлатимиз раҳбарининг 
қорақалпоқ элига меҳри ўзгача. Қо-
рақалпоғистонлик тадбиркорларни 
қўллаб-қувватлашга 
қаратилган алоҳида 

ҳужжатлар ҳам қабул қилинган. Бу 
катта  эътибор.  

Учрашувда тадбиркорлар фақат 
ўзига эмас, бутун соҳага наф келти-
радиган масалаларни кўтараётгани 
қувонарли ҳол экани таъкидланди. 
Булар очиқ мулоқот натижалари бў-
йича қабул қилинадиган қарорларда 
инобатга олинишини айтди.

Корхонамиз ҳам 
Мўйноққа янги ҳаёт 
кириб келган — 2017 
йилда ташкил этилган. 
Ҳозирги кунда 
Оролбўйи минтақасида 
ҳам саёҳат, ҳам 
зиёрат учун қулай 
шароит яратиш, яъни 
Европа, Осиё ва бошқа 
қитъалардан келадиган 
сайёҳлар қатновини 
кўпайтириш, ички 
туризмни янада 
ривожлантириш 
мақсадида мижозларга 
хизмат кўрсатиб 
 келяпмиз. 

Бугун Ўзбекистон жадал тарақ-
қий этиб, жаҳон ҳамжамиятида 
муносиб ўрин эгаллаяпти. Бунда 
бошқаларни ҳам ўз изидан эргаш-
тира оладиган фидойи, юксак маъ-
навиятли тадбиркорларнинг ўз ўрни 
бор, албатта.

Президентимизнинг “Ҳар бир 
мамлакатда тадбиркорлар катта 
куч-қудрат бўлиб келган. Ўзбекис-
тонимизда ҳам иқтисодиётни ри-
вожлантириш, иш ўринлари яра-
тиш, камбағалликни қисқартириш, 
маҳаллаларни обод этишга ҳара-
кат қиляпмиз. Бунга энг катта ҳис-
са қўшаётган ким? Тадбиркорлар! 
Сизлар ҳар бирингиз қаҳрамон-
сиз, фидойисиз. Биз сизлар билан 
фахрланамиз” деган гаплари бизга 
катта ғурур ва куч-қувват бағишла-
ди. Чунки бу катта эътироф, рағбат. 
Бунга муносиб бўлиш учун ишимиз-
ни янада ривожлантиришимиз, янги 
ташаббус ва ғояларни юзага чиқа-
ришимиз лозим. 

БМТ ёшлар ҳуқуқларини таъминлаш, ёшларга оид  
мақсадли чора-тадбирларни амалга оширишга бугунги кунда 
ҳар қачонгидан катта эътибор қаратмоқда. Жумладан, жаҳон 
ёшларининг талаб-эҳтиёжларини қондириш, салоҳиятини 
мустаҳкамлаш ва ҳуқуқларини тўлақонли таъминлаш учун 
БМТнинг “Ёшлар — 2030” стратегияси ишлаб чиқилиб, изчил 
амалга оширилмоқда. Ушбу халқаро стратегияда  
5 та устувор йўналиш белгиланган.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

Ўтган йили 9264 гектар ерда деҳқон 
хўжалиги ташкил қилинган бўлса, бу 
йил 10 530 гектар ер ана шу мақсад 
учун ажратиб берилмоқда. Шунингдек, 
ғалладан бўшаган 9,6 минг гектар май-
дон “Темир дафтар”, “Аёллар дафтари” 
ва “Ёшлар дафтари”да рўйхатда турган 
20 минг ишсиз фуқарога деҳқончилик 
учун ажратиб берилмоқда. Бошқача 
айтганда, “Маҳаллабай” ишлаш тизими 
орқали жорий йил якунига қадар яна 
266 400 кишининг бандлиги таъминла-
нади.

Фикр агар яхши тарбият 
топса...

Ёшларнинг таълим-тарбияси ҳақи-
да сўз кетар экан, таълим-тарбияга 
эътибор, оила мустаҳкамлиги, боғ-
ча, мактаблардаги маънавий муҳит 
бугун бизда катта эҳтиёжга айлан-
ган фикр тарбияси яхлит омил бўла-
ди. Маърифат, маънавият буюк куч. 
Маърифатпарвар Абдулла Авлоний 
шундай дейди: Фикр агар яхши тар-
бият топса, ханжар, олмосдан бў-
лур ўткир.

 Оиладаги маънавий муҳитнинг соғ-
ломлиги фарзанд тарбиясида, миллий 
ва умуминсоний қадриятларни қадр-
лаш борасида кутилган натижани бе-
ради. 

Қашқадарёнинг шундай салоҳиятли 
вилоятга айланишида умрини, меҳ-
натини сарф этган, бир неча йил раҳ-
барлик қилган, йўл созлаган, кўприк 
қурган, сув келтирган инсонлар ҳақида 
ёшларга, аҳолига билдириш мақсади-
да “Инсон азиз” номли маърифий тад-
бирлар ўтказилмоқда. Вилоят равнақи 
учун йирик ишларни амалга оширган 
Р.Қурбонов, К.Маҳмудов, Б.Элбоев, 
Р.Ғойибов, Ч.Бегимқулов, Б.Усмонов, 
М.Рўзиев, Х.Тошев, К.Амиров каби 
инсонларнинг номларини элимиз ҳур-
мат билан тилга олади. Тадбирларга 
уларнинг фарзандлари, невара-че-
варалари таклиф этиляпти. Юқорида 
номлари тилган олинган азиз инсон-
ларнинг халқпарварлик фазилатлари 
ҳақида фильмлар намойиш қилин-
моқда. Кайвонилар бошлаган эзгу 
ишларни давом эттириш ҳақида сўз 
юритилиб, ўғил-қизларимизга сабоқ 
бериляпти. Бу каби маърифий тад-
бирлар вилоятимиз бўйлаб давом эт-
моқда.

Мамлакатимизда ёшлар билан 
ишлаш бўйича мутлақо янги — вер-
тикал бошқарув тизими яратилди. 
Маҳаллаларда ёшлар етакчиси ла-
возими жорий этилиб, бу вазифа-
га ташкилотчилик қобилиятига эга, 
ташаббускор йигит-қизлар танлаб 
олинди ва ёшлар учун юздан ортиқ 
имкониятлар яратилди. Бунинг на-
тижасида уларнинг ўз-ўзини бандли-
гини таъминлаш, даромад топишига 
кенг йўл очилди. 

Хусусан, жорий йилнинг шу даврига 
қадар “Ёшлар дафтари” орқали 6 минг 
400 нафар ёшга қарийб 24 миллиард 
сўмлик ёрдам кўрсатилди. Алоҳида 
эътиборга муҳтож 23 мингдан зиёд 
ёш 528 нафар раҳбарга бириктириб 
берилди. Ҳар бир ўғил-қизнинг муам-
молари ўрганилиб, “Йўл харита”лари 
ишлаб чиқилди. Қисқа вақт ичида ўн 
минг нафарга яқин ёшнинг ижтимоий 
муаммоси ижобий ҳал этилди. 30 на-
фар чин етимга бепул янги уйлар тақ-
дим қилинди.

Муроджон АЗИМОВ, 
Қашқадарё вилояти ҳокими

Жорий ўқув йилининг ўзида 19 415 
нафар талаба-ёшнинг шартнома тў-
ловлари учун 185 миллиард сўмлик им-
тиёзли кредитлар ажратилди. Аҳамият-
лиси, бу кредитларнинг 135 миллиард 
сўми 14 578 нафар талаба қизимизга 
фоизсиз берилди. Мамлакатда бирин-
чилардан бўлиб вилоят марказида 
“Ёшлар сайилгоҳи” барпо этилди.

Ёшларнинг илм-фан сирларини 
пухта ўрганиши, замон талабига мос 
кадрлар бўлишига ҳамиша алоҳида 
эътибор қаратиб келинмоқда. Хусусан, 
“Хорижий тил орқали ITга йўл” лойиҳа-
си доирасида 500 нафар ёшнинг олти 
ой давомида инглиз тили курсларида 
бепул ўқиши учун 900 миллион сўм 
ажратилди. Барча шароитларга эга IT 
мактаби янгидан ташкил этилди. Иқ-
тидорли ёшларнинг илғор стартап ло-
йиҳаларини молиялаштириш учун 523 
миллион сўмлик грант маблағлари аж-
ратилди. 

Беш ташаббус олимпиадасининг жо-
рий йилги биринчи мавсум республика 
финал босқичида вилоятимиз ёшлари 
8 та олтин, 7 та кумуш, 8 та бронза, 
умумий ҳисобда 23 та медални қўлга 
киритди. Ушбу олимпиада доирасида 
қайд этилган натижалар орқали 12 та 
спорт майдончаси барпо этилади.

Иқтидорли, ташаббускор ёшларимиз 
эришган натижалар доимий равиш-
да муносиб баҳоланмоқда. Хусусан, 
яқиндагина ёшларимизнинг 3 нафари 
“Келажак бунёдкори” медали, 2 нафа-
ри “Мард ўғлон” давлат мукофотлари 
билан тақдирланди. Муборак тумани 
“Бўстон” МФЙ ёшлар етакчиси Ўлмас-
жон Пардаев “Йилнинг энг намунали 
маҳалла етакчиси” танловининг мам-
лакат босқичи ғолиби бўлди.

Албатта, ислоҳотлар самарадор-
лиги, ёшлар таълим-тарбияси учун 
яратилган шарт-шароитларга узвий 

боғлиқ. Жорий йилнинг олти ойида ви-
лоятимизда 300 га яқин давлат ва но-
давлат боғчалари очилди. Шу ўринда 
айтиш лозимки, 2017 йилда вилоятдаги 
жами боғчалар сони 326 та бўлган. Йил 
якунига қадар яна 250 тага яқин боғча 
фойдаланишга топширилиб, вилоят 
бўйича қамров даражаси 70 фоизга ет-
казилади. 

Жорий йил вилоятимиз мактаб таъ-
лими тизими учун муҳим аҳамиятга 
эга бўлди, десак адашмаймиз. Шу йил 
март ойида 1236 та мактаб директор-
лари Шаҳрисабз шаҳрида йиғилиб, 
вилоятда мактаб таълими сифатини 
ошириш бўйича мурожаатнома қабул 
қилди.

2023-2025 йилларда вилоят мактаб 
таълими тизимини ривожлантириш, 
моддий-техник базасини бойитиш мақ-
садида 500 миллиард сўмлик дастур 
ишлаб чиқилди. Яратилган бу каби 
шароит ва имкониятларга жавобан 
янги авлод вакиллари қатор ютуқларни 

қўлга киритмоқда. Халқаро даражада-
ги фан олимпиадаларида ўқувчила-
римиз 1 та олтин, 3 та бронза медали 
ва 1 та мусобақа сертификатини қўлга 
киритди. Илк бор, 11-синф ўқувчилари 
ўртасида вилоят ҳокими соврини учун 
ўтказилган олимпиаданинг физика, 
кимё ва биология фанларидан 1-, 2-, 
3-ўринларни олган тўққиз нафар ғолиб 
ўқувчи муддатидан олдин Қарши дав-
лат университетига талабаликка қабул 
қилинди.

Аёл мамнун бўлса...

Аҳоли саломатлигини таъминлаш 
масаласида ҳам жиддий ишлар амалга 
оширилмоқда. Буни соҳадаги ўзгариш-
лар мисолида кўришимиз мумкин. Ху-
сусан, кам таъминланган, эҳтиёжманд-
ларни бепул даволаш ва жарроҳлик 

амалиётини ўтказиш учун 5,5 миллиард 
сўм маблағ ажратилиб, олти минг на-
фарга яқин ижтимоий кўмакка муҳтож 
фуқаронинг саломатлиги тикланди. За-
монавий жиҳозлар билан таъминлаш 
мақсадида тиббиёт муассасаларига 10 
миллиард сўмдан ортиқ маблағ ажра-
тилди. Натижада деярли барча турда-
ги жарроҳлик амалиётлари вилоятнинг 
ўзида бажарилишига эришилмоқда.

Йил якунига қадар қатор янги тиббиёт 
муассасалари, хусусан, Қарши шаҳрида 
минг ўринли “Она-бола тиббиёт класте-
ри” фойдаланишга топширилади. Янги-
ланган Конституциямизда белгилангани-
дек, “ижтимоий давлат” тамойилларини 
инобатга олган ҳолда Ижтимоий ҳимоя 
миллий агентлигининг ташкил этилиши 
тарихий воқеа бўлди, десак адашмай-
миз. Шундан келиб чиқиб, вилоятимизда 
Ижтимоий ҳимоя миллий агентлигининг 
вилоят бошқармаси, туман ва шаҳарлар-
да “Инсон” ижтимоий хизматлар марказ-
лари ташкил этилмоқда. 

Шу ўринда айтиш керакки, ташкил 
этилган янги тузилма орқали аҳолини 
манзилли ижтимоий ҳимоя қилиш бў-
йича “Қашқадарё тажрибаси”ни яратиш 
учун бел боғладик.

Амалга оширилаётган шиддатли ис-
лоҳотларнинг яна бир муҳим мезони 
аёлни рози қилишга қаратилган. “Аёл 
мамнун бўлса, оила фаровон бўлади, 
мамлакатда бахтиёрлик ҳукм суради” 
тамойили давлат сиёсатининг асосий 
вазифасига айланди.

Йил бошидан ҳозирга қадар маҳал-
лалардаги хотин-қизлар фаоллари 
томонидан “Аёллар дафтари”га кири-
тилган 76 минг 127 нафар хотин-қизга 
кўмаклашилди. Жумладан, 43 минг на-
фардан ортиғи иш билан таъминланди, 
2 минг 519 нафарига 25 миллиард сўм 
кредит ажратилди, 33 минг 922 нафа-
рига 29 миллиард сўм бир марталик 
моддий ёрдам кўрсатилди. Ушбу мақ-
садлар учун “Аёллар дафтари” жамғар-
масидан 26 миллиард сўм сарфланди.

Ажримлар сони 153 тага, жабрлан-
ган хотин-қизларга ҳимоя ордери бе-
рилиши 183 тага камайди. Оилавий 
келишмовчиликлар сабаб ажрим ёқа-
сида турган 789 та оила яраштирилиб, 
654 боланинг тирик етим бўлиб қолиши 
олди олинди. 

Тадбиркор энди қўрқмайди

Бугунги тадбиркор кечаги тадбир-
кор эмас. Президентимизнинг куни 
кеча тадбиркорлар билан ўтказган 
очиқ мулоқотида иштирок этиб, бун-
га яна бир бор амин бўлдик. Эътибор 
берган бўлсангиз, учрашувлардаги 
таклифлар натижасида соҳа вакилла-
рига йилдан-йилга кенг имкониятлар 
берилмоқда. Жумладан, ўтган йилги 
учрашувдан сўнг бизнес микро, кичик, 
ўрта ва йирик тоифаларга ажратилиб, 
уларнинг ҳар бири билан алоҳида ён-
дашувлар асосида ишлаш тизими жо-
рий этилди. Бундан ташқари, туман 
ва шаҳарлар 8 та тоифага ажратилиб, 
кўпгина туманларга алоҳида солиқ, 
кредит ва молиявий ёрдам режимлари 
ишга туширилди. Натижада ҳудуддаги 
тадбиркорлар даромади ошишига за-
мин яратилди. Жумладан, воҳамиздаги 
тоифага ажратилган туманларда ҳам 
ўзгаришлар кўзга ташлана бошлади. 

18 август куни ўтказилган очиқ муло-
қотда ҳам Президентимиз ташаббуси 
билан тадбиркорларнинг таклифлари-
ни инобатга олган ҳолда яна бир қатор 
имкониятлар берилди.

Хусусан, “Tax gap” тизими бекор қи-
линади, тадбиркорларнинг тўғридан-
тўғри судга шикоят қилишидаги ҳар 
қандай чекловлар олиб ташланади, 
Қишлоқ қурилиш банки Бизнесни ри-
вожлантириш банкига айлантирилади.

Шунингдек, йирик хорижий бренд-
ларни жалб қилган корхоналарга грант 
берилади, камерал назоратда тадбир-
кордан ҳужжат талаб қилиш ёки уни 
идорага чақириш қатъиян тақиқланади, 
тадбиркорларга “140 та илғор саноат 
корхонаси” лойиҳалари тақдимот қи-
линди.

Бундан ташқари, ҳудудлардаги кичик 
бизнес марказларида ўқиган тадбир-
корлар лойиҳаси молиялаштирилади.

Бу эса, йўналишда янги давр бошла-
наётганидан далолат, албатта. Шу куни 
давлатимиз раҳбарининг фармони би-
лан бир гуруҳ қашқадарёлик тадбир-
корлар ҳам давлат мукофотлари билан 
тақдирланди. Бу уларнинг меҳнатига 

берилган муносиб рағбат бўлиб, эртан-
ги кунга ишончи ва ўзига хос ҳаракат-
чанлигини ошириши табиий. 

Президентимиз очиқ мулоқотда 
“Тадбиркорлик ривожини янада юксак 
босқичга кўтариш — устувор вазифа-
миздир”, дея таъкидлади. Албатта, 
бу соҳага қанчалик кенг йўл очиб, кўп 
имконият берар эканмиз, юртимиз фа-
ровон ва обод, аҳолимизнинг турмуши 
яхшиланиб бораверади. 

 Бугун “Одамлар эртага эмас, бу-
гун яхши яшаши керак” деган устувор 
ғоя ҳар бир юртдошимизнинг тақдири-
да акс этмоқда. Сўнгги бир йил ичида 
Қашқадарё аҳолисини турмуш шароит-
ларини яхшилаш мақсадида давлат 
томонидан 5 трилион 528 миллиард 
сўм маблағ ажратилди. Вилоятни 2023-
2025 йилларда ривожлантириш бўйича 
қабул қилинган қарорга асосан, ажра-
тилган 1 триллион 775 миллиард сўм 
маблағ ҳисобидан 751 километр электр 
узатиш тармоқлари ва 189 та транс-
форматор пункти ҳамда 8,7 километр 
газ қувурлари реконструкция ва модер-
низация қилинмоқда.

“Ташаббусли бюджет” лойиҳаси дои-
расида биринчи мавсумда ғолиб деб 
топилган 261 та таклиф учун 285 мил-
лиард сўм йўналтирилди. Жумладан, 
ички йўллар учун 162 миллиард сўм, 
умумтаълим мактабларига 57 мил-
лиард, мактабгача таълимга 5 мил-
лиард, соғлиқни сақлашга 17 миллиард 
ва бошқа тадбирлар учун 44 миллиард 
сўм ажратилиб, ишлар юқори суръат-
да олиб борилмоқда. Бундан ташқари, 
“Менинг йўлим” лойиҳаси бўйича ички 
йўллар таъмири учун 33 та маҳаллага 
34 миллиард сўм бериладиган бўлди.

Куни кеча маҳаллалардаги муам-
молар бўйича берган таклифларимиз 
маъқулланди ва республика бюдже-
тидан 421 миллиард сўм ажратилди. 
Шу боис, депутатлар билан маслаҳат-
лашиб, қилинадиган ишларнинг ман-
зилли рўйхатини тасдиқлаб олдик. 
Бунда асосий эътиборни аҳолини 
қийнаб келаётган муаммоларга қарат-
дик. Ушбу маблағларнинг ўзлаштири-
лиши ҳисобига 315 километр ичимлик 
сув тармоқлари ва 15 та сув иншооти, 
525 километр йўллар ва 10 та кўприк, 
37 та ижтимоий соҳа объектида қури-
лиш-таъмирлаш ишлари бошланди.

Бу каби эътибор ва ғамхўрликлардан 
аҳоли мамнун. Энди ҳар бир сўмнинг 
ҳисоб-китобини қилиб, қаттиқ назорат-
га олган ҳолда белгиланган тартибда 
иш олиб борамиз.

Жорий йилда аҳолини уй-жой би-
лан таъминлаш мақсадида 5 020 хо-
надонли 168 та кўп қаватли уй қуриб 
фойдаланишга топширишни режа 
қилганмиз. Ҳисобот даврида 352 хо-
надонли 15 та, шундан “Янги Ўзбе-
кистон” массивларида 240 хонадонли  
12 та кўп қаватли уй фойдаланишга 
топширилади.

Бунга ҳеч ким ишонмасди

Сўнгги йилларда вилоятимиз аграр 
соҳадан саноатлашган ҳудудлар қато-
рига ўтди, десак муболаға бўлмайди. 
Йил бошидан 516 та янги саноат корхо-
наси ўз фаолиятини бошлади. Тадбир-
корлик муҳитининг яратилгани эвазига 
хорижий инвесторлар томонидан йирик 
лойиҳалар ва маблағлар саноат соҳа-
сига йўналтирилмоқда.

Ишлаб чиқилган саноат маҳсулот-
ларининг 18 фоизи хорижий корхо-
налар ҳиссасига тўғри келди. Соҳада 
экспорт ҳажми 137 миллион долларни 
ташкил этди. Албатта, ушбу кўрсат-
кичларга эришишда тадбиркорлари-
мизнинг муносиб ҳиссаси бор. Улар 
томонидан 50 миллион долларлик 
127 та лойиҳа ишга туширилди. Йил 
якунига қадар 650 миллион доллар 
бўлган 347 та янги лойиҳа амалга 
оширилади.

Вилоятимизда 23 турдаги мине-
рал хомашё мавжуд бўлиб, Қашқа-
дарё ер ости захираларига бой ҳудуд 
ҳисобланади. Ушбу йўналишда жорий 
йилда 50 та янги тадбиркорлик субъ-
екти иш бошлади ва улар сони 200 
тага етди. Бу рақам йил якунига қадар 
247 тани ташкил этиши белгиланган. 
Масалан, Австриянинг дунёга машҳур 
“Лассенбергер групп” компанияси Ки-
тоб ва Чироқчи туманларидаги конлар-
га тўғридан-тўғри инвестиция киритиш 
бўйича амалий ишларни бошлаб юбор-
ди. Яккабоғ туманидаги 2 та истиқбол-
ли кўмир захираси мавжуд участкала-
ридан самарали фойдаланиш ишлари 
йўлга қўйилди.

Озиқ-овқат саноати йўналишида жо-
рий йилда янгидан 10 та ун ва17 та ёғ 
ишлаб чиқариш корхонаси ташкил эти-
лади. Куни кеча Қамашида “Бўритош 
ая” фермер хўжалиги томонидан ўз 
бренди остида йиллик қуввати 10 минг 
тонна бўлган ун ишлаб чиқариш корхо-
наси ишга туширилди. Бу каби корхо-
налар ҳисобига йилига 45 минг тонна 
ун, 60 минг тонна ёғ ишлаб чиқариш 
қувватлари яратилади 

Бундан бир неча йиллар аввал Қаш-
қадарё вилоятида телевизор ишлаб 
чиқарилиб, хорижга экспорт қилина-
ди деса, бунга кўпчилик ишонмасди. 
Яқинда Қарши шаҳридаги “Буюк Турон” 
саноат зонасида “Алп техно сервис” 
корхонаси томонидан йиллик қуввати 
200 мингта бўлган завод иш бошлади 
ва бугунга келиб маҳсулотларининг 
80 фоизини экспортга йўналтирмоқда. 
Корхонада йил якунига қадар кир ювиш 
машинаси ишлаб чиқариш ҳам йўл-
га қўйилади. Шунингдек, чарм ва ипак 
маҳсулотларини қайта ишлаш, мебел-
созлик, фармацевтика, ичимликлар 
ишлаб чиқариш, қоғоз саноатида ҳам 
қатор истиқболли лойиҳалар амалга 
оширилмоқда.

Ҳисобот даврида 163 миллион дол-
ларлик экспорт амалга оширилиб, бел-
гиланган режа 111 фоиз, 2022 йилнинг 
мос даврига нисбатан 113 фоиз бажа-
рилди. Экспорт географияси Африка-
нинг бир неча давлатлари ҳисобига 
кенгайди. Йил якунигача 326 миллион 
долларлик экспорт амалга оширилиши 
режалаштирилган.

Иқтисодиётимизда 183 миллион 
долларлик тўғридан-тўғри хорижий 
инвестиция ва кафолатланмаган кре-
дитлар ўзлаштирилди. Ўзлаштириш 
асосан, Хитой, Германия, Сингапур, 
Туркия ва Латвия давлатлари ҳиссаси-
га тўғри келмоқда. Йил якунига қадар 
бу кўрсаткични 363 миллион долларга 
етказиш мақсад қилинган ва 1,6 баро-
бар ўсиш таъминланади. 

Қишлоқ хўжалиги соҳасида ҳам 
табиат инжиқликлари, сув таъмино-
тидаги узилишларга қарамай деҳқон-
ларимиз ғалладан мўл ҳосил кўтарди. 
Жорий йилда 1 миллион тоннадан 
зиёд дон етиштирилиб, ўртача ҳосил-
дорлик 68 центнерни ташкил қилди. 
Китоб, Шаҳрисабз, Яккабоғ, Қамаши 
ва Касби туманларида ўртача 75-80 
центнер ғалла олиниб, юқори ҳосил-
дорликка эришилди. 

Мавсум якуни билан ғаллачилик 
кластер ва фермер хўжаликлари их-
тиёрида 600 минг тоннага яқин дон қол-
ди. Кластерлар ва фермерлар томони-
дан 20 мингга яқин эҳтиёжманд оилага 
5 минг тонна дон бепул тарқатилди.

Айни кунгача 27 миллион долларлик 
мева-сабзавот маҳсулотлари экспорт 
қилинди. Йил якунига қадар бу кўрсат-
кич 58 миллион долларга етказилади.

Сувдан фойдаланиш самарадор-
лигини ошириш мақсадида 3,6 минг 
гектар майдонда сув тежовчи техноло-
гиялар жорий этилди. Ирригация-ме-
лиорация тадбирлари натижасида 35 
минг гектар, Деҳқонобод сув омбори-
нинг фойдаланишга топширилиши ҳи-
собига эса 1,6 минг гектар майдоннинг 
сув таъминоти яхшиланди.

Ишсиз аҳолига ажратилаётган ер 
майдонларидан самарали фойдала-
нишга кўмаклашиш, шунингдек, ҳозир-
да аукцион савдоларида турган 2,8 
мингта лот бўйича янги деҳқон хўжа-
ликларини ташкил қилиш режалашти-
рилган.

Албатта, юқорида айтганимиздек, 
кенг кўламли ишлар узвий давом этти-
рилиб, одамларни ҳаётдан рози бўлиб 
яшашлари учун имкониятларни кен-
гайтириш, қулайликлар яратиш мақсад 
қилинган. 

Ишонч ва ғурур билан айтаман-
ки, биз — улуғ халқ фарзандларимиз. 
Шу табаррук ва жонажон Ватанимиз-
га меҳр ва садоқатимизни билдириб, 
билим ва тажрибамизни, иқтидор ва 
ақлу заковатимизни йўналтирган ҳолда 
давлатимиз раҳбари атрофида бирла-
шамиз, кўзланган эзгу мақсадларга, ал-
батта, эришамиз.

Зеро, янги ҳаёт учун, янги 
 Ўзбекистон учун астойдил меҳнат қи-
либ, инсон қадрини улуғлаш йўлида 
жонбозлик кўрсатиш ҳар биримизнинг 
вазифамиздир.  

Бошланиши 1-бетда

раҳбари атрофида бирлашамиз, кўзланган эзгу 
мақсадларга, албатта, эришамиз.

ЯНГИ ¥АЁТ УЧУН, ЯНГИ ЎЗБЕКИСТОН УЧУН!

Меµри дар± – 

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.



СOVID-19 пандемияси туфайли жаҳон соғлиқни сақлаш тизими одатдаги 
иш тартибини зудлик билан қайтадан ташкил этишига тўғри келди. Кўплаб 
тиббиёт муассасалари коронавирус билан касалланган беморларни даволашга 
мослаштирилди. Бошқа соҳалар каби тиббиёт ҳам рақамли имкониятлардан 
фаол фойдаланиш заруратига дуч келди. Масалан, хасталикни юқтирган 
одамларнинг хатти-ҳаракатини кузатиб борадиган ва шифокорларга улар 
аҳволидан хабардор бўлиб туриш имконини берувчи илова пайдо бўлди.  

Институтнинг тажриба далаларига кам сув талаб 
қиладиган, қурғоқчиликка чидамли 521 та намуна 
экилган. Улар Филиппинда жойлашган Халқаро 
шоличилик институти билан ҳамкорликда юртимизга 
олиб келинган. Олимларнинг тушунтиришича, бу 
навлар вегетация даврида 20-25 марта сув ичади. 
Ҳар сув ичган пайтда бир гектар майдонга 300 куб 
метрдан сув сарф қилинади.

Ирода ТОШМАТОВА,
“Янги Ўзбекистон” мухбири

4 2023 йил 21 август, 167-сон

ИККИ МАРТА ²ОСИЛ ОЛИШ 
ЙªЛГА ¯ªЙИЛДИ

ХАЛ¯АРО ТАЖРИБАЛАР 
НАТИЖА БЕРА БОШЛАДИ

ªЗБЕК ГУРУЧИГА ЖА²ОН БОЗОРИДА ТАЛАБ БОР

Жараён

Ҳозирги вақтда юртимизда етиштирилаёт-
ган шоли ҳосили деярли экспорт қилинмайди. 
Бу маҳаллий аҳоли эҳтиёж ва талабларини 
қондириш зарурати билан боғлиқ. Аммо бошқа 
томондан, ўзбек палови, аллақачон, дунё ошхо-
насидан жой эгаллаган ва миллий таомимизни 
ўзимизнинг гуручда тайёрлаш барибир бошқача. 
Гап минтақа иқлими, ҳудудга хосликда бўлса ке-
рак. Қолаверса, ер юзининг турли бурчакларида 
ўзбеклар истиқомат қилади ва улар маҳаллий 
гуручларимизни истеъмол қилишга ўрганган. Шу 
боис, чет эл бозорларида ҳам гуручимизга талаб 
бор ва уни таъминлаш учун экспортни кенг йўлга 
қўйиш лозим.  

Бу борада органик гуруч етиштириш энг 
мақбул ечимлардан бири бўла олади. Шу мақ-
садда институт олимлари илмий тадқиқотлар 
олиб бориб, органик шоли етиштиришни бош-
лади. Бунинг учун нафақат Ўзбекистон, балки 
Марказий Осиёда биринчи дала фони тайёр-
ланди. Унга органик шоли кўчатлари қўлда ва 

Ўтган йили юртимизда 110 минг гек-
тарга яқин майдонда 516 минг тонна 
шоли етиштирилиб, ўртача ҳосилдорлик 
гектарига 4,7 тоннани ташкил этди. Мута-
хассисларнинг таъкидлашича, бу етарли 
кўрсаткич эмас ва шоличиликда етакчи 
давлатлар билан солиштирганда, бизда 
ҳосилдорлик анча паст. Қолаверса, жа-
ҳонда озиқ-овқат хавфсизлиги ва сув тан-
қислиги ошиб бораётган шароитда шо-
личиликда нафақат ҳосилдорлик, балки 
ресурстежамкор, қурғоқчиликка чидамли, 
сифатли янги навларни яратиш зарурати 
юқори. Бу фақат аҳоли истеъмоли учун 

Дунё аҳолисининг учдан бир 
қисми учун гуруч асосий озиқа 
манбаи саналади. БМТ Озиқ-овқат 
ва қишлоқ хўжалиги ташкилоти 
(ФАО) маълумотларига кўра,  
2020 йилда сайёрамизда 158,8 
миллион гектарга шоли экилиб, 
742,5 миллион тонна гуруч 
етиштирилгани кўламни аниқроқ 
тасвирлайди. Бу борада Хитой, 
Ҳиндистон, Индонезия етакчилик 
қилмоқда.

хилма-хил гуруч навларини таклиф этиш-
нигина назарда тутмайди. Асосий мақсад 
янги навлар асосида шоличилик тармо-
ғини ривожлантириш, иқтисодий самара-
дорликни ошириб, озиқ-овқат хавфсизли-
гини таъминлашдан иборат. 

— Шоли дунёдаги 3 та энг муҳим ўсим-
ликдан бири, — дейди Қишлоқ хўжалиги-
да билим ва инновациялар миллий мар-
кази бош директори, биология фанлари 
доктори, профессор Алишер Тўраев. — 
Ўзбекистон шароитида унга талаб юқори. 
Соҳани илм-фан асосида ривожланти-
ришнинг зарурати ҳам шунда. Бу йўна-

лишда жаҳон тажрибаси анча илғорлаган. 
Кўплаб давлатлар аллақачон шоличилик-
да замонавий технологияларни қўллаш 
ҳисобига ресурстежамкор, ҳосилдор нав-
ларни етиштиряпти. Олимларимиз ана 
шу навларни иқлим шароитимизга мос-
лаштириш, янги навларни яратиш бўйича 
изланишлар олиб боряпти ва натижалар 
ҳам кўзга кўрина бошлади. Тизимда ол-
димизга қўйган мақсадларимиз аниқ. Би-
ринчи галда, шолининг шундай навлари, 
шундай агротехнологиясини яратишимиз 
керакки, у худди, қўпол қилиб айтганда, 
буғдойга ўхшаб суғорилсин. Яъни шоли-
ни сувга ботирмайлик, экин сувда сузиб 
юрмасин. Чунки дунёда сув танқислиги 
юқори. Шоли етиштиришда эса жуда кўп 
сув талаб қилинади. Бунга қарши замона-
вий технологияларни қўллашимиз керак. 
Иккинчи йўналиш — гибрид шоли нави 
яратиш вазифаси. Масалан, пахта, буғ-
дойда гибрид йўналиши ривожланмаган. 
Чунки буғдойнинг 3 та, пахтанинг 2 та ге-
номи бор. Шунинг учун уларни чатиштир-
ганда самара кўринмаяпти. Лекин шоли-
нинг гибриди бор ва у Хитой, Филиппин, 

Ҳиндистон каби давлатларда яратилган. 
Учинчи мақсадимиз, селекцияни тезлаш-
тириш учун илғор рақамли технология-
ларни йўлга қўйиш керак. Масалан, юқо-
ри иссиқ ҳароратда шоли даласида юриб, 
экиннинг агротехник ҳолатини ўрганиш 
ишларини олиб боргандан кўра, битта хо-
нада ўтириб, замонавий технологиялар 
ёрдамида бир вақтнинг ўзида ўсимлик-
нинг бир нечта параметрларини кузатган 
самаралироқ. Ҳозирги замонавий селек-
циянинг асоси ҳам шу. Бу селекция жа-
раёнлари муддатини 8 йилдан 2 йилгача 
қисқартириб беради.

Шоли тропик минтақадан келиб чиқ-
қанига қарамай, мўътадил иқлимли ҳу-
дудларда кенг тарқалган. Шоли парва-
ришлашнинг ўзига хос агротехнологияси 
мавжуд ва уларни такомиллаштириб бо-
риш соҳанинг долзарб вазифаларидан. 
Гап шундаки, шоли етиштиришда кўп 
сув талаб қилингани сабабли жараёнда 
илғор ресурстежамкор технологияларни 
қўллаш самарадорликни оширади. Айни 
шу мақсадда Қишлоқ хўжалигида билим 
ва инновациялар миллий маркази тизи-
мидаги Шоличилик илмий-тадқиқот инс-
титутида кенг кўламли изланишлар олиб 
борилмоқда.

Қарийб юз йиллик тарихга эга муас-
сасада 30 дан ортиқ шоли нави, 10 дан 
зиёд соя ва шунча миқдордаги янги 
мош навлари яратилган. Бу айтишга-
гина осон. Битта нав яратиш учун 10 
йилдан 15 йилгача вақт керак. Эски 
техник воситалар, анъанавий ёнда-
шувлар бу муддатни узайтираверади. 
Шу боис, охирги йилларда институт 
лабораториялари энг замонавий тех-
нологиялар билан жиҳозланмоқда. 
Тадқиқотлар ҳам шунга яраша жа-
даллашган. Бир йилда 2-3 марта экин 
экиш, гибридларни яратиш бўйича иш-
лар олиб борил япти.

Шоли генетикаси селекцияси лаборато-
рияси генофондида мингга яқин нав наму-
налари бор. Уларнинг аксарияти хориждан 
келтирилган ва бари тадқиқот учун тажри-
ба майдонларига экилган. Селекционер 
олимлар ушбу навлар асосида янги, кам 
сув талаб қиладиган, сифати ва ҳосил-
дорлиги юқори шоли навларини яратишни 
мақсад қилган. Шу йил охиригача яна 2 та 
эртапишар навни давлат реестрига кири-
тиш бўйича ҳужжатлар тайёрланяпти.

— Шоли ишлаб чиқариш таннархини ар-
зонлаштириш, гуручга талабни қондириш 
учун, аввало, ҳосилдорлик юқори бўлиши 
керак, — дейди Шоличилик илмий-тадқи-
қот институти директори Масъуджон Сат-
торов. — Бунинг учун минтақанинг табиий 
шарт-шароитига мос келадиган истиқбол-
ли навларни танлаб экиш, ҳозирги замон 
агротехнологиясида муҳим бўлиб турган 
шолини кўчат усулида етиштиришни кенг 
йўлга қўйиш лозим. Қолаверса, ҳар бир нав 
учун ишлаб чиқилган агротехнология шарт-
ларига қатъий риоя қилиш талаб этилади. 

Бугунги кунда институтимизда шоли-
нинг 2 мингдан ортиқ коллекция намунаси 
мавжуд. Шу коллекция асосида яратилган 
12 та нав давлат реестрига киритилган,  
7 та нав намунаси эса давлат нав синов-
ларига тақдим этилган. Яна бир неча на-
муна тайёрланган бўлиб, бу жараён узлук-
сиз давом эттирилаверади. Чунки ҳар бир 
ҳудуднинг ўзига хос иқлим шароити бор ва 
айнан уларга мос навларни яратиш ҳосил-
дорлик ошишига хизмат қилади.

Ўтказилган илмий тадқиқотлар нати-
жасида 2017-2022 йилларда шолининг 
касаллик ва зараркунандалар, тўки-
лишга, ётиб қолишга чидамли “Тарона”, 
“Тантана”, “Садаф” навлари яратилди. 
“Искандар”, “Лазурний”, “Тарона” навла-
ридан 115 гектар ерга бирламчи уруғчи-
лик ташкил этилиб, ҳар йили 280 тонна 
юқори авлодли уруғлик етиштирилмоқда. 
Уруғликлар маҳаллий эҳтиёждан ташқа-
ри қўшни Қозоғистон, Қирғизистонга экс-
порт қилинади. Бугунги кунда юртимизда 
экин майдонларининг 90-95 фоизи маз-
кур институтда яратилган шоли навлари 
ҳиссасига тўғри келмоқда. Бозорлари-
мизда сотилаётган ва таклиф этилаётган 
шоли навларининг деярли ҳаммасининг 
муаллифи ҳам шу институт олимлари. 

Бу ерда дуккакли дон экинларидан 
соя ва мош экилиб, янги навларини яра-
тиш ҳамда ишлаб чиқаришга жорий этиш 
бўйича ҳам ишлар олиб борилади. Дунё 
ва маҳаллий навлар коллекциясидан 
соянинг 200 та, мошнинг 130 та намуна-
си синаб, ўрганиб келинмоқда. Соянинг 
институт олимлари томонидан яратилган 
8 та, мошнинг 3 та нави давлат реестрига 
киритилган. 

Шолининг ўзига хос хусусияти бор: у ернинг 
мелиоратив ҳолатини яхшилаб, шўрланишни ка-
майтиради, бир йиллик бегона ўтларни йўқотади. 
Мутахассисларнинг айтишича, шоли учун бошқа 
экинлардан чиққан оқова сувни ҳам бемалол иш-
латиш мумкин, бу билан сув иқтисоди ва экологик 
тозаликка эришилади. 

Бугунги кунда юртимизда кучли шўрланган 300 
минг гектардан ортиқ ташландиқ, бошқа экин экиш 
мумкин бўлмаган ер мавжуд. Умумий экин майдон-
ларининг шўрланиш даражаси ҳам ортиб боряпти. 
Ана шундай ерларга шоли экиш яхши самара бери-
ши фанда ва амалиётда ўз тасдиғини топган. Аммо 
сув танқислиги кўпинча бунга имкон бермайди. Бу-
нинг учун аввал кам сув талаб қиладиган шоли нав-
ларини яратиш лозим. Шоличилик илмий-тадқиқот 
институтида қиймати 2,5 миллиард сўм бўлган 5 та 
лойиҳа бўйича олиб борилаётган тадқиқотлар шун-
га асосланган. Бу борада гуруч етиштиришда етакчи 
ва илғор тажрибага эга давлатлар билан ҳамкорлик 
йўлга қўйилган. Хорижлик мутахассислар тадқиқот-
ларда бевосита иштирок этмоқда.

— Ўзбекистондаги Шоличилик илмий-тадқиқот 
институти билан 7 йилдан бери ҳамкорлик қилиб 
келяпмиз, — дейди Хитой миллий шоличилик ил-
мий-тадқиқот институти мутахассиси, доктор Жиан 
Жанг. — Институт ҳузурида Ўзбекистон — Хитой 
шоличилик тадқиқотлари лабораторияси ташкил 
этганмиз. Унда икки давлат қўшма лойиҳаси амал-
га ошириляпти. Лабораториянинг асосий мақсади 
Ўзбекистондаги шоли линиялари билан Хитойдаги 
элита уруғ авлодларини чатиштириб, янги шоли 
навлари яратишдан иборат. Улар, асосан, қурғоқ-
чилик, ётиб қолишга чидамли, паст ҳароратда униб 
чиқадиган навлар ҳисобланади. Хитой шоличили-
гида олимларнинг роли катта. Соҳада янги навлар 
яратишнинг илғор технологиялари ривожланган. 
Шу боис, бу жараён бизда 10-15 йилни эмас, бал-
ки қисқароқ муддат, яъни 3-4 йилни ташкил этади. 
Ҳар бир вилоят, туманга мослашган шоли навлари 
бор ва улар 8-10 тоннагача ҳосил беради. Ана шу 
тажрибани ўзбек олимлари билан бўлишиб, бирга-
ликда тадқиқотлар олиб боряпмиз. Лойиҳа 2 йилга 
мўлжалланган ва икки мамлакат томонидан молия-
лаштирилган. Бу даврда институт мутахассислари 
Хитойга бориб, малака ошириб қайтади. 

Маҳаллий олимларимиз Хитой тажрибаси асо-
сида дурагай шоли етиштиришни ҳам кенг йўлга 
қўймоқчи. Бу шолининг бир йиллик нави бўлиб, 
гектаридан 15 тоннагача ҳосил беради. Қолаверса, 
у турли таъсирларга чидамли бўлади. 

Шоли етиштиришда Ҳиндистон ҳам бой тажри-
бага эга. Мамлакат шоли етиштириш, кўп сонли 
аҳолисини гуруч маҳсулотлари билан таъминлаш 
ва хорижга экспорт қилишда етакчилардан бири. 
Ҳиндистонлик мутахассислар билан ҳамкорлик 
айни шу тажрибалар, илмий ва амалий ютуқларни 
юртимизда қўллашга асосланади.

— Биз нафақат Ҳиндистон, балки бошқа юрт-
лардан ҳам янги намуналар олиб келиб, Ўзбекис-
тонда синаш орқали шолининг янги навларини 
яратишни мақсад қилганмиз, — дейди Халқаро шо-
личилик илмий-тадқиқот институти ходими, ФАО-
нинг шоличилик бўйича халқаро эксперти ҳиндис-

Халқаро ҳамкорликдаги ана шундай тажриба-
лар асосида Шоличилик илмий-тадқиқот инсти-
тути олимлари шолидан йилда икки марта ҳосил 
олиш тажрибасини муваффақиятли ўтказишга 
эришди. Жанубий Кореянинг Ўзбекистондаги 
KOPIA маркази мутахассислари билан ҳамкор-
ликда олиб борилган тадқиқот шолини кўчат усу-
лида механизация ёрдамида экиш технологияси-
га асосланади. Ҳисоб-китобларга кўра, бу усул 30 
фоизгача сувни тежаш имконини беряпти. Бунда 
уруғлик сарфи гектарига 60-70 фоизгача тежала-
ди. Агар гектарига 200 килограмм шоли экили-
шини ҳисобга олсак, жуда катта уруғлик тежаб 
қолинади.

— Шу йилнинг 27 июль куни Андижон ви-
лояти Избоскан туманидаги тажриба даласи-
да юртимизда илк бор механизация ёрдамида 
экилган шоли кўчатларининг биринчи ҳосили 
ўриб олинди, — дейди Шоличилик илмий-тад-

тонлик Ҳусайн Манзур. — Бугунги кунда дунёдаги 
энг глобал муаммолардан бири иқлим ўзгариши ва 
қурғоқчилик бўлиб, бу бевосита шоличилик соҳа-
сига ҳам таъсир қилмоқда. Кўп шоли навларининг 
ўсиш жараёнида ётиб қолиши ҳам жиддий масала. 
Бу борада Ҳиндистон янги технологияларни фаол 
қўллаш орқали яхши натижаларга эришмоқда. 10 
йилдан буён Халқаро шоличилик илмий-тадқи-
қот институтида ишлайман. Шу йиллар давоми-
да биз ётиб қолишга, шўрга чидамли, тезпишар 
шоли навлари яратишга муваффақ бўлдик ва бу 
тажрибаларимиз дунёнинг ўнлаб давлатларида ўз 
натижасини бермоқда. Ўзбекистон билан ҳамкор-
лигимиз ҳам айни шу жиҳатларга асосланган. Биз 
хориждан олиб келинган шоли навлари асосида 
Ўзбекистоннинг тупроқ-иқлим шароитига мос, шўр-
га ва сувсизликка чидамли навларни яратиш бўйи-
ча тадқиқотлар олиб боряпмиз. Ушбу изланишлар 
мамлакат қишлоқ хўжалиги соҳаси ривожига катта 
туртки бўлишига ишонамиз ва тадқиқотлар ўз нати-
жасини бера бошлаганидан мамнунмиз.

Институтнинг тажриба далаларига кам сув 
талаб қиладиган, қурғоқчиликка чидамли 521 та 
намуна экилган. Улар Филиппинда жойлашган 
Халқаро шоличилик институти билан ҳамкор-
ликда юртимизга олиб келинган. Олимларнинг 
тушунтиришича, бу навлар вегетация даврида 
20-25 марта сув ичади. Ҳар сув ичган пайтда бир 
гектар майдонга 300 куб метрдан сув сарф қили-
нади. Таққослайдиган бўлсак, анъанавий усулда-
ги шоли пишиб етилгунча доимий сув турадиган 
майдонларда 16 мингдан 23 минг метр кубгача 
сув сарфланса, тажриба майдонларидаги шоли 
навлари 6,5-7 минг метр куб сув билан пишиб 
етилади. Яна уларнинг кўпи эртапишар навлар 
бўлиб, буғдойдан кейин такрорий экин сифатида 
ҳам етиштириш мумкин. 

қиқот институти профессори, қишлоқ хўжалиги 
фанлари доктори Рихсивой Тиллаев. — Апрель 
ойида тажриба сифатида экилган ўртапишар, 
серҳосил “Искандар” навли шоли кўчатлари ёз-
нинг қоқ ўртасида пишиб етилгани-ю, унинг ке-
тидан иккинчи ҳосил учун яна эртапишар шоли 
нави кўчатларининг ерга қадалгани чин маъно-
да тарихий воқеа бўлди. Кўчат усулида шоли 
етиштириш ва механизация ёрдамида экиш 
тажрибаси юртимиз шароитида янгиликдир. Бу 
Жанубий Корея технологиясига асослангани 
боис, кўчатларни маҳаллий шароитга мослаш-
тириш ҳам бирмунча вақт талаб этди. Юртимиз 
тупроқ-иқлим шароитига мослаштирилган кўчат 
тайёрлаш учун экиннинг озиқа негизи, яъни 
тупроқ, биогумус ва бошқа моддалар аралаш-
маси нисбатлари ўрганилди. Сўнг 25-30 кунлик 
соғлом кўчатлар белгиланган муддатларда 
тайёрланди. Апрель ойида кўчатларни ме-
ханизация ёрдамида ерга жойлаштирдик.  

Ҳосилдорлик ҳам ёмон бўлмади, айрим қисмлар-
да 5,5 тоннага, айримларида 6, ҳатто 7 тоннага-
ча етди. Натижа янги технология асосида кўчат 
усулида шоли экилиши юқори самарадорликка 
эга эканини кўрсатди. У усул харажатларни ка-
майтириб, ресурсларни тежаш билан бирга, 
шолини йилда бир неча марта етиштириш им-
конини беради. Бунда экинларни жойлаштириш 
структураси ҳамда уларнинг салмоғи кескин ўз-
гариб,  хал қ аро талабларга деярли тенглашмоқ-
да. Авваллари бир далада, асосан, шоли, сўнг 
кузги буғдой асосий экин сифатида алмашина-
диган ва йилда икки марта ҳосил олинган бўлса, 
эндиликда кузги буғдой — такрорий шоли ёки 
соя — кузги буғдой экиш имконияти яратилмоқ-
да. Шундай қилиб, мамлакатимизда йилда икки 
ёки уч марта шоли ҳосили олиш тажрибаси си-
новдан муваффақиятли ўтди, дея оламиз. Энди 
навбат буни ҳудудларимизда кенг жорий қилиш, 
бу орқали деҳқон ва фермерлар даромадини 
янада ошириш, халқимизнинг гуручга бўлган та-
лабини қондиришдан иборат. Бу йўлдаги изла-
нишларимиз эса давом этади.

механизация ёрдамида экилиб, парваришлан-
моқда.

— Органик — бу экологик тоза, табиий маҳ-
сулот, дегани. Ҳозир жаҳон бозорида шундай 
маҳсулотларга талаб юқори ва нархи ҳам анча 
қиммат, — дейди институт лаборатория мудири, 
қишлоқ хўжалиги фанлари номзоди Феликс Иб-
рагимов. — Аммо органик маҳсулот етиштириш 
осон эмас. Экин экиш учун ерни тайёрлашдан 
тортиб, пишиб етилган маҳсулотни қадоқлаб, 
экспорт қилишгача бўлган жараёнларнинг ба-
рида фақат табиий маҳсулотлар ишлатилиши 
талаб этилади. Шу жиҳатдан, бу катта харажат 
ҳамдир. Аммо нарх шунга яраша белгиланади 
ва бундай маҳсулотларнинг харидори жаҳон 
бозорида кўп. Органик шоли етиштиришда хал-
қаро стандартлар талабларидан келиб чиқиб 
иш олиб боряпмиз. Тажриба майдони даласига 
ҳеч қандай кимёвий ўғит солинмаган, кимёвий 
моддалар қўшилмаган, фақат табиий восита-
лар қўлланилган. Тупроқ унумдорлигини  сақлаш, 

ошириш, органик шолини озиқлантириш учун кеч 
куздан шоли кўчатини экишгача бўлган даврда 
органик сидерат (арпа, жавдар, баҳорги буғдой 
аралашмаси) экилиб, кўчат экишдан 10-12 кун 
олдин майдалаб, ерга қўшиб ҳайдаб юборил-
ди. Озиқа етарли бўлиши учун ерга чириган мол 
гўнг и солинди. Буларнинг натижасида майдон-
нинг ҳар гектаридан 3-4 тонна органик шоли 
ҳосили олиниши кутилмоқда. Келаси йилдан 
шоли ҳосилдорлигини ошириш учун хлорелла, 
органик микробиологик ўғитлар ва бошқаларни 
синаш ишлари бошланади. 

Органик шоли етиштириш маҳсулотни экспорт 
қилиш имкониятини ошириш баробарида иқти-
содий даромад ортишига ҳам сезиларли таъсир 
қилади. Институт олимлари органик шоли уруғла-
рини ҳам тайёрлаб, қўшни давлатларга экспорт 
қилиш устида ишлар олиб бормоқда. Мақсад шо-
лининг юртимиз шароитига мос янги навларини 
яратиш баробарида гуруч етиштиришда дунёнинг 
етакчи давлатлари қаторига қўшилишдан иборат.

Қарийб юз йиллик тарихга эга муассасада 30 дан ортиқ шоли нави,  
10 дан зиёд соя ва шунча миқдордаги янги мош навлари яратилган.  
Бу айтишгагина осон. Битта нав яратиш учун 10 йилдан 15 йилгача вақт 
керак. Эски техник воситалар, анъанавий ёндашувлар бу муддатни 
узайтираверади. Шу боис, охирги йилларда институт лабораториялари 
энг замонавий технологиялар билан жиҳозланмоқда.

Жамшид ШАРИПОВ,

Тиббиёт

СО¡ЛИ¯НИ СА¯ЛАШ СО²АСИНИНГ 
КЕЛАЖАГИ БªЛА ОЛАДИ(МИ)?

ТЕЛЕМЕДИЦИНА

СOVID-19 пандемияси туфайли жаҳон соғлиқни сақлаш тизими одатдаги 
иш тартибини зудлик билан қайтадан ташкил этишига тўғри келди. Кўплаб 
тиббиёт муассасалари коронавирус билан касалланган беморларни даволашга 
мослаштирилди. Бошқа соҳалар каби тиббиёт ҳам рақамли имкониятлардан 
фаол фойдаланиш заруратига дуч келди. Масалан, хасталикни юқтирган 
одамларнинг хатти-ҳаракатини кузатиб борадиган ва шифокорларга улар 
аҳволидан хабардор бўлиб туриш имконини берувчи илова пайдо бўлди.  

Шифохонага ётқизиш талаб қилинмайдиган 
беморлар телемедицина орқали масофадан 
кўрикдан ўтказила бошлади. Бу олис ва бориш 
қийин бўлган ҳудудларда яшовчи беморларни 
даволашга кўмаклашиш, шунингдек, масофа-
вий тиббий ёрдамни ривожлантиришга ҳам 
хизмат қилди.

Телемедицина ахборот-коммуникация тех-
нологиялари (мобиль ва шаҳар телефони, ви-
деоконференция, мессенжер) ёрдамида масо-
фадан туриб тиббий хизмат кўрсатиш ва соҳа 
ходимларининг ўзаро мулоқотидир. У нафақат 
эрта ташхис қўйиш ва исталган беморни зудлик 
билан даволай бошлаш имкониятини беради, 
балки шифокорларнинг вақти ва кучини тежай-
ди — мижоз ёнига бормасдан туриб ёрдам бе-
ришини таъминлайди.

Турфа хил телемедицина хизматлари мав-
жуд, албатта. Бироқ уни амалиётга татбиқ этиш-
дан асосий мақсад — беморларга соғлиқни сақ-
лаш муассасаларига келганда кўрсатиладиган 
тиббий ёрдамга тенг ёки ундан ҳам яхши ва си-
фатли тиббий хизматни тақдим этишдир.

Телемедицина хизматининг энг кўп тарқал-
ган турлари мавжуд. Жумладан:

Реал вақт режимидаги телемедицина. 
Тиббиёт мутахассислари беморлар билан худ-
ди қабулдаги каби юзма-юз онлайн мулоқот 
қилади. Бундай сеанслар одатда касаллик та-
рихини кўриш, кўрикдан ўтиш, бемор аҳволини 
баҳолаш ва баъзи даволаш усулларини тақдим 
этиш учун ўтказилади.

Беморни масофадан туриб кўздан кечи-
риш. Тиббиёт ходимлари даволаниш режасини 
амалга ошириш чоғида беморлар аҳволининг 
яхшиланиб боришини, маслаҳат учун шифокор 
қабулига келишни талаб қилмай кузатиш имко-
ниятига эга. Телемедицинадаги баъзи ечимлар 
қулай, бунда бемор ҳақидаги маълумотларни 
дарҳол уни назорат қилиб турган бутун бошли 
гуруҳга етказиш ва электрон тиббий картасига 
маълумотларни қўшиш имкони мавжуд.

Шифокорларнинг ўзаро мутаносиб ҳа-
ракати ва маслаҳатлашуви. Телемедицина 
технологияларидан фойдаланган ҳолда шифо-
корлар ўзаро ёки бошқа ихтисосликдаги мута-
хассислар билан тезкор маслаҳатлашиб олиши 
мумкин. Бу эса беморларга кўрсатиладиган ёр-
дам даражасини сезиларли оширади.

Тиббий маълумотларни сақлаш ва юбо-
риш. Телемедицинадан фойдаланишнинг асо-
сий омилларидан бири тегишли мутахассислар-
га осонгина жўнатилиши мумкин бўлган тиббий 
маълумотларни (таҳлиллар натижалари, ҳаётий 
фаолият белгилари, лаборатория ҳисоботи ва 
профиль ҳужжатлари) оралиқ сақлашдир.

Тиббий визуализация. У телемедицина-
нинг даволаш гуруҳи ва ташқи маслаҳатчилар 
ўртасида рентген суратлари ва бошқа тасвир-
лар алмашинувини тезлаштирадиган ечими. 
Ушбу жараёндан фойдаланган ҳолда, хусусан, 
рентгенолог-мутахассис исталган вақтда тас-
вирларни ўрганиши ва тезда таҳлилни тақдим 
этиши мумкин.

Хорижлик экспертларнинг тадқиқотига кўра, 
телемедицинани жорий этиш соғлиқни сақлаш 
харажатини 15-20 фоизга камайтириш, тиббий 
ёрдамдан фойдаланиш имкониятини 20 фоиз-
га ошириш ҳамда тиббий ёрдам сифатини 20 
фоизга яхшилаш имконини беради.

Жорий этишнинг афзалликлари

Телемедицинанинг бир қанча асосий афзал-
ликларини келтириш мумкин.

1. Беморларни қамраб олиш имконияти кен-
гаяди. Телемедицина олис ҳудудлардаги бе-
морларга энг яхши тиббий ёрдам, жумладан, 
етакчи шифокорлар ва клиникалар тавсияла-
ридан фойдаланиш имконини беради.

2. Клиникадаги иш жараёни яхшиланади. 
Телемедицина платформаси беморларни да-
волашда асосий чора-тадбирларни белгилаш 
жараёнини соддалаштиради ва тезлаштиради. 
Ўзаро мулоқотни сезиларли даражада яхши-
лайди ва маълумотларнинг ишончли тўплани-
шини таъминлайди.

3. Тиббий ёрдам кўрсатишнинг янада те-
жамкор усули шаклланади. Бундай ҳолатда 
тиббиёт муассасасининг қўшимча харажати 
сезиларли даражада камаяди. Шунингдек, те-
лемедицина учун камроқ вақт сарфланиши ҳи-
собига шифокор ва тиббий ходимларга кўпроқ 
беморларни қабул қилиш имкони яратилади, бу 
эса мутахассислар учун кўпроқ ҳақ тўланади-
ган вақт ошишини англатади. Бундан ташқари, 
дастлабки босқичда телемедицина хизматла-
рини таклиф қилиш учун зарур бўлган дастурий 
ечимлар кўп харажат талаб қилмайди.

4. Беморлар учун харажат камаяди. Умуман 
олганда, телемедицина сеанси шифокор ёки 
ҳамширанинг бемор билан телефон, ноутбук 
ёки бошқа рақамли қурилма орқали маслаҳат-
лашувини ўз ичига олади. Бу эса беморнинг са-
фар, турар жой, овқатланиш ва қисқа муддатли 
таътил учун сарфланиши керак бўлган хара-
жатларини камайтиради.

5. Бундай хизматдан беморларнинг кўнгли 
тўлади. Телемедицина хизматини кўрсатувчи-
лар томонидан ўтказилган тадқиқот натижала-
рига қараганда, телемедицина беморлар ора-
сида анча оммалашган. Бу уларнинг шундай 
платформалардан фойдаланишга билдирган 
ижобий муносабатида ҳам акс этади.

Таъкидлаш жоизки, телемедицина ши-
фокорларнинг ташхис қўйиш ва даволаш-
ни бошқариш имкониятига кўпроқ боғлиқ 
бўлган ва муайян жараёнлар талаб этил-
майдиган тиббий мутахассисликлар учун 
долзарб аҳамиятга эга. Бунда психиатрия, 
юқумли касалликлар, кардиология, шифо-

хонага ётқизиш, она ва бола саломатлиги, 
нефрология, эндокринология, пульмоно-
логия ва реанимация каби ихтисосликлар 
бўйича хизматлар телемедицина орқали 
стационар ва амбулатор шароитида кўрса-
тилиши мумкин.

Юртимизда 
телемедицина ҳолати

Ўзбекистонда телемедицина масалала-
рига асосан, 2021 йилдан бошлаб эътибор 
қаратилмоқда. Жумладан, 2017-2021 йил-

ларда Ўзбекистон Республикасини ривож-
лантиришнинг бешта устувор йўналиши бў-
йича Ҳаракатлар стратегиясини “Ёшларни 
қўллаб-қувватлаш ва аҳоли саломатлигини 
мустаҳкамлаш йили”да амалга оширишга оид 
Давлат дастурига мувофиқ, республика ихти-
сослаштирилган тиббиёт марказлари ва фи-
лиаллари ўртасида телемедицина тизимини 
оммалаштириш бошланди.

Айни пайтда республика ихтисослашти-
рилган илмий-амалий тиббиёт марказлари ва 
уларнинг 211 та ҳудудий филиали, бўлимлари 
ҳамда диспансерларида илмий-методик қўл-
лаб-қувватлаш мақсадида телемедицина хиз-
матлари йўлга қўйилган. Уни жорий этиш нати-
жасида биргина 2021 йилнинг ўзида қарийб 15 
минг онлайн консультация, 62 минг 481 бемор 
учун маслаҳатлар, 4 минг 548 та консилиум, 
612 семинар, 879 маҳорат дарси ўтказилган ва 
321 та жарроҳлик амалиёти намойиш этилган.

Бундан ташқари, Президентимиз Шанхай 
ҳамкорлик ташкилотининг 2020 йил 10 ноябр-
да видеоконференция шаклида бўлиб ўтган 
саммитидаги нутқида телемедицина соҳасида 
ҳамкорлик Концепциясини ишлаб чиқиш та-
шаббусини илгари сурди.

Соҳа ривожидаги муаммолар

Соғлиқни сақлаш тизимини ислоҳ қилиш бў-
йича кўрилаётган чора-тадбирларга қарамай, 
миллий телемедицина ривожланишига  халал 
берувчи қатор муаммолар мавжуд.

Биринчидан, замонавий технологиялар ва 
телекоммуникация инфратузилмаларидан 
фойдаланишга етарлича эътибор бермаслик 
телемедицина технологияларини ривожланти-
риш жараёнини қийинлаштиради. Давлатнинг 
соғлиқни сақлашга ажратадиган харажати асо-
сан иш ҳақини назарда тутади, инвестициялар 
учун эса имкон қолмайди.

Иккинчидан, аҳоли орасида интернет тезли-
ги билан боғлиқ муаммолар кўпгина телемеди-
цина хизматларидан фойдаланиш имконияти-
ни чеклаб қўяди. 

Учинчидан, тиббиёт ходимларининг телеме-
дицина технологияларидан фойдаланишдан 
кам хабардорлиги ва суст тайёргарлиги янги 
услубларни амалда қўллашни қийинлаштира-
ди. Шу боис, бугун телемедицина хизматларини 
ривожлантириш фақатгина республика ихтисос-
лаштирилган тиббиёт марказлари ва филиал-
лари доирасида чекланмоқда. Соғлиқни сақлаш 
соҳасининг рақамлаштириш энг кўп талаб қили-
надиган дастлабки бўғинларида телемедицина-
ни жорий этиш стратегияси мавжуд эмас.

Тўртинчидан, аксарият фуқаролар телемеди-
цина хизматларига ишонмайди. Чунки улар да-
воланиш фақат офлайн режимда амалга ошири-
лиши керак, деб ҳисоблашади. Бундан ташқари, 
Жаҳон банки тадқиқотларига кўра, республика 
аҳолисининг қарийб 40 фоизи шифокор қабулига 
борганидан сўнг ҳам маҳаллий тиббий хизмат-
лардан қониқмайди. Бу эса чет элдаги малака-
ли мутахассисларга мурожаат қилишга мажбур 
этади. Мисол учун, биргина 2022 йилнинг ўзида 
Ўзбекистоннинг 44,7 минг нафар фуқароси са-
ломатлиги бўйича малакали маслаҳат ва тиббий 
ёрдам олиш учун чет эл (Россия, Туркия, Ҳиндис-
тон, Жанубий Корея)га йўл олган. 

Бешинчидан, техник имкониятлар чеклангани 
ёки тиббиёт муассасалари узоқлиги боис, мам-
лакатимизнинг аксарият аҳолиси малакали тиб-
бий хизматлардан эркин фойдалана олмайди. 
Чиқим қилиб, вилоят марказлари ёки пойтахтга 
боришга мажбур бўлади. Масалан, АҚШда ши-
фокорнинг битта масофавий қабули ўртача 79 
долларга тушади. Бу шифокорнинг 146 доллар 
турадиган офлайн қабулида бўлиш ёки 1734 
долларлик шошилинч қабулдан анча арзон.

Ривожлантириш  
имкони борми?

Мазкур муаммолар телемедицинанинг ри-
вожланишини қийинлаштиради. Бироқ инфрату-

зилмага инвестиция киритиш, соғлиқни сақлаш 
ходимларини ўқитиш ва жамиятда телемедици-
на хизматларини тарғиб этиш орқали муаммо-
ларни бартараф этиш имконияти мавжуд.

Телемедицина хизматлари сифатини оши-
риш ва мавжуд муаммоларни бартараф этиш 
учун қатор чора-тадбирларни қўллаш зарур.

Телемедицина соҳасини тартибга солиш 
бўйича меъёрий-ҳуқуқий ҳужжатлар қабул қи-
лиш ёки амалдагиларини такомиллаштириш, 
шунингдек, электрон соғлиқни сақлаш ва теле-
медицина хизматларини кўрсатиш стандартла-
рини белгилаб олиш зарур. Бу соғлиқни сақлаш 

соҳасида коррупциянинг олдини олиш бўйича 
самарали чора бўлиб хизмат қилиши мумкин. 

Рақамлаштириш жараёнини молиялашти-
риш ва телемедицина хизматлари кўрсатишга 
босқичма-босқич ўтишни назарда тутувчи банд-
ларни киритган ҳолда давлат соғлиқни сақлаш 
харажати рўйхатини танқидий-таҳлилий кўриб 
чиқиш зарурати мавжуд. Шунингдек, телеме-
дицинанинг замонавий усуллари ва турларини 
маҳаллий тиббий ёрдам кўрсатиш амалиётига 
жорий этиш мақсадида халқаро ва хорижий 
ташкилотлар билан ҳамкорликка эътибор қара-
тиш мақсадга мувофиқ.

Интернетдан фойдаланиш имкониятини 
кенгайтириш учун тармоқ инфратузилмаси-
ни ривожлантириш ва модернизация қилиш, 
жумладан, аҳолининг ижтимоий заиф қатлами 
ва ногиронлиги бўлган шахслар учун махсус 
тарифлар жорий этиш лозим. Бундан ташқа-
ри, виртуал консультация, масофавий кўрик-
лар ўтказиш учун оилавий поликлиникалар ва 
соғлиқни сақлашнинг бошқа бирламчи бўғин-
ларини телекоммуникация инфратузилмаси 
ва зарур техник воситалар билан таъминлаш 
даркор.

Соғлиқни сақлаш тизимига ахборот техно-
логияларининг тўғри интеграциясини йўлга қў-
йиш талаб этилади. Тиббий ёрдам кўрсатишда 
телемедицина технологияларидан самарали 
фойдаланиш учун ўқув дастурлари ҳамда курс-
ларни жорий этиш орқали тиббиёт ходимла-
рини қайта тайёрлашга эътибор қаратиш, иш 
самарадорлигини ошириш зарур.

Аҳолининг телемедицина афзалликлари ва 
яшаш жойидан қатъи назар (бориш қийин бўл-
ган ва чекка ҳудудларда), телемедицина хиз-
матларидан фойдаланиш имконияти тўғрисида 
хабардорлигини ошириш муҳим аҳамиятга эга. 
Масалан, сўнгги йилларда Канада виртуал тиб-
биётни жорий этиш орқали аҳолининг тиббий 
ёрдамдан фойдаланиш имкониятини сезилар-
ли даражада кенгайтиришга муваффақ бўлди. 
Яъни шифокорлар беморларга тиббий масла-
ҳат бериш учун видеоалоқа орқали узоқ ҳудуд-
ларга уланмоқда.

Хусусан, уларнинг фан соҳаларини ўзлаштири-
шига яратилаётган имкониятлар ҳақида сўз юритмай 
бўлмайди. Айниқса, математика соҳасига эътибор ҳар 
қачонгидан кучли. Қисқа давр ичида юртимизда мате-
матика илм-фани ва таълимини янги сифат босқичига 
олиб чиқишга алоҳида урғу берилган.  Бу бежиз эмас. 

Давлатимиз раҳбарининг 2020 йил 7 майдаги  “Ма-
тематика соҳасидаги таълим сифатини ошириш ва ил-
мий-тадқиқотларни ривожлантириш чора-тадбирлари 
тўғрисида”ги қарорига асосан, Қорақалпоғистон Рес-
публикаси, Бухоро, Наманган, Самарқанд ва  Хоразм 
вилоятларида Ўзбекистон Республикаси Фанлар 
академияси В.И.Романовский номидаги Математика 
институтининг ҳудудий бўлинмалари ташкил этилиши 

бутун илм аҳли учун катта имкониятлар йўлини очиб 
берди. 

Юртимиздаги барча олий таълим муассасаларида 
турли нуфузли хорижий университетлар билан ҳам-
корлик алоқалари кенг йўлга қўйилган. Урганч давлат 
университетида ҳам халқаро алоқалар тобора ривож-
ланмоқда. Ҳозирда дунёнинг ривожланган 36 та дав-
лати билан 130 дан ортиқ ҳамкорлик меморандумлари 
мавжуд. Шунингдек, “Эрасмус+” дастури доирасида 
ҳам жаҳоннинг нуфузли 10 га яқин университети билан 
манфаатли лойиҳалар ишлаб чиқилган. 

Университетда физика, математика бўйича бир 
неча йиллардан бери анъанавий тарзда ўтказилаёт-
ган, дунё математик олимларини ҳам қамраб олган 
конференция, анжуман ва турли тадбирлар кенг йўлга 
қўйилган.

Ана шундай халқаро мақомга эга тадбирлардан 
бири  жорий йилнинг 3-11 август кунлари бўлиб ўтган 
Фрактал фазолар ва динамик системалар бўйича чу-
қурлаштирилган таълим институти ўқув машғулотла-
ридир. Қарийб ўн кунга мўлжалланган ушбу ўқув маш-
ғулотлари асносида Осиё ва океанорти минтақасининг 
кучли математиклари “Алгебра”нинг асосчиси ал-Хо-
размий ватанида жам бўлди.  

Анжуман Олий таълим, фан ва инновациялар вазир-
лиги, Урганч давлат университети, АҚШнинг Калифорния 
давлат университети, Ўзбекистон Фанлар академия-
сининг Романовский номидаги математика институти, 
Америка миллий тадқиқотлар фонди ҳамда Хоразм 
Маъмун академияси ҳамкорлигида ташкил этилди.

илм-фан

ДУНЁ ОЛИМЛАРИ  
АЛ-ХОРАЗМИЙ ВАТАНИДА

ҲАМ ТАДҚИҚОТ, ҲАМ САЁҲАТ ҚИЛИШДИ
Мазкур таълим институти 3 йилдан буён фао-

лият кўрсатиб келмоқда. Асосий маърузачилар 
сифатида динамик системалар соҳаси ва фрактал 
геометриянинг етук намояндалари, дунё тан ол-
ган олимлар — Калифорния давлат университети 
профессори Марио Бонк, Хельсинки университети  
профессори Пекка Панкка, Нью-Йорк давлат уни-
верситети профессорлари Мишел Любич ҳамда 
Дзмитрй Дудко, Ҳиндистоннинг Тата фундаментал 
тадқиқотлар институти профессори Сабясачи Мук-
ҳержее сингари олимлар иштирок этди. Улар ил-
мий фаолиятга йўналтирилган, илғор чуқурлашти-
рилган ўқув машғулотларини олиб борди. Аслида, 
мазкур таълим институтининг мақсади ёшларни 
математика бўйича илмий йўналишларда дунё бў-
йича олиб борилаётган тадқиқотларга интеграция 
қилиш ҳисобланади.

АҚШ миллий тадқиқотлари фонди томонидан мо-
лиялаштирилган  ушбу машғулотларда АҚШнинг тур-
ли университетларидан ташриф буюрган 20 нафар, 
Пекин университетидан 11, Россия Федерациясининг 
Новосибирск давлат университетидан ўнга яқин докто-
рант ва магистр, Ўзбекистондан 10 нафар докторант 
ва магистр, шунингдек, Урганч давлат университети 
физика-математика факультети профессор-ўқитувчи-
лари ҳамда талабалари иштирок этди.

Лойиҳанинг яна бир муҳим жиҳати шундан ибо-
ратки, у илмий-тадқиқотни ривожлантиришга, мате-
матиканинг замонавий йўналишлари Ўзбекистонда 
тараққий этишига ҳисса қўшиши баробарида, дунё 
олимларини бой тарихимиз билан бевосита таниш-
тиради ва маданиятимизни яқиндан ўрганишларига 
имконият яратади. Бу эса, ўз навбатида, вилояти-
мизнинг туризм салоҳиятини янада оширишга ҳам 
хизмат қилади.

Ҳиндистоннинг Тата фундаментал тадқиқотлар инс-
титути профессори Сабясачи Мукҳержее ўз таассурот-
ларини шундай ифода этди:

“Ўзбекистонга биринчи келишим. Хива, Самар-
қанд каби тарихий шаҳарларингиз ҳақида кўп эшит-
ганман ва буни қарангки, менга бу ерларда бўлиш 
насиб этди. Биз бир неча кун давомида гўзал Хива 
шаҳрида, Хоразм Маъмун академиясида бўлдик. У 
ерда алгебра асосчиси ал-Хоразмий ва буюк кимё-
гар ал-Беруний ҳақида жуда кўп ва муҳим маълумот-
лар олдик. Айниқса, Колумбдан бир неча аср илгари 
Берунийнинг Американи кашф этгани ҳақидаги ақл 
бовар қилмас маълумотлар катта қизиқиш уйғотди. 
Айниқса, унинг Ҳиндистон ҳақидаги тарихий асари-
ни ўрганиш жараёни биз учун жуда қизиқарли, ҳатто 
ҳайратланарли кечди. 

Табиийки,  бу  ажойиб саёҳатдан кейин 
яна Ўзбекистонга келишга ҳаракат қиламан. 

 Истардимки, Ўзбекистон ва Ҳиндистон ўртасида 
ҳам мана шундай қўшма дастурлар, илмий кон-
ференцияларни кўпайтиришимиз керак. Чунки 
бу каби анжуманлар орқали илм-фандаги илғор 
тадқиқотлар ҳақида фикр алмашибгина қолмай, 
мамлакатларимиз кўҳна тарихи ва нодир мада-
нияти билан яқиндан танишамиз. Шу орқали бир-
биримизни янада яқинроқ тушунамиз, азалий 
дўстлик ришталарининг мустаҳкамланишига ба-
ҳоли қудрат ҳисса қўшамиз”.

Саёҳат — аслида тарихни ўрганиш, у билан юзла-
шиш ҳам демак. Тарихий масканларимизда бўлган 
меҳмонларнинг ҳайрати чексиз. Хорижликлар шаҳар-
нинг қўли гул уста-ҳунармандлари томонидан тайёр-
ланган маҳсулотларга ҳам катта қизиқиш билдирди. 
Чет эллик математикларга унутилмас ва бетакрор 
онларни туҳфа этган, уларнинг ватанимиз, айниқса, 
Хоразм тарихи билан яқиндан танишишларига хизмат 
қилган азим Хива бўйлаб саёҳат барчага бирдек ман-
зур бўлди.

2024 йилда ушбу лойиҳанинг якуни сифатида йирик 
конференция ўтказишни ва бу конференцияни “ХХI 
аср алгебраси” деб номлашни мақсад қилдик. 

Илмий-анжуман иштирокчиларининг Хоразмга таш-
рифи улар хотирасида ҳали кўп йиллар яшайди. Ҳая-
жонга бой таассуротлари, мамнунлик ифодаси юзла-
рида, суҳбатларида акс этди. Бу каби илмий-амалий 
анжуманлар нафақат илм-фан тараққиётига, шу билан 
бирга, мамлакатимиз туризм салоҳиятининг янада ри-
вожланишига муносиб ҳисса қўшади. 

Баҳром АБДУЛЛАЕВ,
физика-математика фанлари 
доктори

Юртимизда олиб борилаётган кенг 
қамровли ислоҳотлар натижаси ҳар бир 
соҳадаги ижобий ўзгаришларда яққол 
кўзга ташланмоқда. Жумладан, ёшларга 
оид давлат сиёсатини амалга оширишда 
уларнинг иштироки ва ташаббуслари 
қўллаб-қувватланаётгани, йигит-
қизларнинг ўз соҳасида етук кадрлар 
бўлиб етишиши учун яратилаётган шарт-
шароитлар йил сайин кўпаяётганига ҳам 
гувоҳ бўлиб турибмиз.  

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

Мен ҳам эсимни таниганимдан бери 
Лутфихоним Саримсоқова санъатига ош-
номан. “Маҳаллада дув-дув гап”, “Сен 
етим эмассан”, “Фарзандлар” фильмлари 
экранга чиққанида тенгдошларим мактаб 
ўқувчилари бўлиб, санъатнинг туб моҳия-
тини тушуниб етмаган эдик. Аммо ҳам-
мамиз шу фильмлар хусусида гаплашар, 
айниқса, Лутфихон ая ижросидаги роллар 
ҳақида баҳслашардик. “Сен етим эмас-
сан”даги Фотима холанинг меҳридарёли-
гидан ҳайратга тушсак, “Фарзандлар”даги 
она сиймоси, айниқса, унинг ақлдан озиб, 
“Олиб кетинглар, мениям олиб кетинглар”, 
деб дардли йиғлаши қалбимизни ларзага 
солар эди. “Маҳаллада дув-дув гап” филь-
мидаги соддадил она-чи? Ҳар нарсадан 
ҳайратга тушиб, “Вой, тиниб-тинчимаган 
одамлар-эй, нималарни ўйлаб топишмай-
ди-я”, деган гапларидан завқланиб кулар 
эдик. 

Лутфихоним ая билан илк “танишуви-
миз” ана шундай бўлган. Йиллар ўтган сари 
аянинг санъатини чуқурроқ тушуна бордим. 
Бу унинг ўзи билан учрашиш, суҳбатлашиш 
иштиёқини туғдирди. 

1976 йилнинг сентябрь ойи эди. Ўша 
пайтда аянинг 80 йиллик юбилейига тайёр-
гарлик кўрилаётганди. Мен “Ўзбекистон ма-
данияти” газетасида ишлар эдим. Редакция 
топшириғи билан аянинг уйига бордим. 

Ҳеч эсимдан чиқмайди, кечки пайт эди. У 
вақтларда ая Кўкча даҳаси яқинида, 1-ша-
ҳар шифохонаси атрофидаги ҳовлилардан 
бирида яшарди. Тўғриси, аянинг уйига ки-
риб, аввалига ҳайрон бўлганман. Ғоят кам-
тарона, оддий турмуш. Ҳеч қандай ҳашам, 
жимжима, ортиқча жиҳозлар йўқ. Торгина, 
шинам. Ҳовлига сув сепиб, сўрига гилам 
солинган. Аянинг турмуш ўртоғи Ўзбекистон 
халқ артисти Муҳаммаджон Тожизода ўша 
сўрида ўтирган экан... 

Ая ва Муҳаммаджон ота билан узоқ 
суҳбатлашдим, турли газеталарни, су-
ратларни кўрсатишди... Дарвоқе, эл-юрт 
ўртасида машҳур одамларни биз кўпинча 
жуда мағрур, баландпарвоз, унча-мунча 
киши билан гаплашиб ўтирмаса керак, 
деб ўйлаймиз. Аслида, ундай эмас. Кас-
бим тақозоси билан мамлакатимиз ва 
бошқа юртларнинг бир неча атоқли адиб-
лари, санъаткорлари билан суҳбатда бўл-
ганман. Уларнинг аксарияти жуда оддий, 
камтар, самимий... Ая уларнинг ҳамма-
сидан кўра, камтарроқ, соддароқ кўринди 
менга. 

Умр йўли

Ўзбек театр ва қўшиқ санъати ривожига салмоқли ҳисса 
қўшган атоқли санъаткор Лутфихоним Саримсоқовани 
мамлакатимизда танимаган ёхуд номини эшитмаган одам кам 
топилади. Етти яшардан етмиш ёшгача – ҳамма уни ё саҳнада, 
ёки экранда, ҳеч бўлмаса, телевизорда, албатта, кўрган. Унинг  
юксак санъатига қойил қолган, тан берган, офарин айтган.

Маматқул ҲАЗРАТҚУЛОВ,
Ўзбекистонда хизмат 
кўрсатган журналист

Суҳбат асносида ая ижро этган роллар-
ни кўз олдимга келтираман. Қаҳрамонла-
ридаги қатъият, айтиш мумкинки, баъзи 
ўринларда эркакча хатти-ҳаракатлар (“Па-
ранжи сирлари”даги Мастура сатанг ролини 
эсланг) нақадар табиий чиққанидан ҳай-
ратланиб ўтирибман. Балки санъаткорнинг 
маҳорати шудир, балки ая саҳнани саҳна, 
ҳаётни ҳаёт, деб билишининг натижасидир. 

Ўша суҳбатдан олам-олам таассурот би-
лан қайтдим. Шундан кейин яна бир неча 
марта ая билан гоҳ юзма-юз, гоҳ телефонда 
суҳбатлашиш бахтига муяссар бўлдим... 

Эсимда бор: ўша йили кузда Муқимий 
номидаги мусиқали драма театрида аянинг 
80 йиллик юбилейи кенг нишонланди. Атоқ-
ли ижодкорлар, шогирдлари, ҳамкасблари, 
қўшни давлатлардан келган санъаткор-
лар аяни муборак ёши билан қутладилар. 
Ўшанда аянинг севинчи чексиз экани унинг 
чеҳрасидан, мулойим боқишидан билиниб 
турарди. 

Меҳрибони бор

Мен бир қаро кунда туғилдим, 
Туғилдим-у, шу он бўғилдим. 
Атоқли шоир Ҳамид Олимжоннинг бу 

сатрлари ўтган аср бошларида оддий ўзбек 
оилаларида дунёга келган фарзандларнинг 
аҳволини ифода этади. Лутфихон аянинг 
болалиги ҳам ана шундай шароитда ўтди. 
У ҳали ақлини таниб-танимай ота-онаси-
дан айрилди. Оқибатда кишилар эшигида 
сарсону саргардон кезишлар бошланди. 
Кейинчалик уни холаси ўз тарбиясига олди. 
Лекин... Бахт ҳам, ташвиш ҳам эгиз бўлади, 
дейишади. Орадан кўп ўтмай Лутфихоннинг 
холаси ҳам қазо қилди. Яна одамлар эшиги-
да санғиш, бир бурда нон учун кимларнинг-
дир қўлига жавдираб термулиш... 

Бу ҳам етмагандай, уни ўн уч ёшида 
эрга бериб юборишди. Ўн уч ёш-а! Мана, 
“туғилган заҳоти бўғилган кунлар”. Ҳали 
кўчада ҳаммомпиш ўйнаб, капалак қувлаб, 
лолақизғалдоқ териб юриши лозим бўлган 
қизалоқ рўзғор ташвишини чекиши керак. 
Нақадар жаҳолат! Муҳаббат, севги шавқи-
дан баҳраманд бўлиш у ёқда турсин, ҳали 
бу сўзларни эшитиб улгурмаган қизча ҳаёт-
нинг бешафқат қонунларига рўбару келса! 

Лутфихон зўрма-зўраки “барпо” бўлган 
оилани тарк этди. Тарк этди-ю, ўйлаб қол-
ди. Хўш, энди нима қилиш керак? Қаерга, 
кимнинг олдига борсин? Оиладан воз кеч-
ди, аммо замондан-чи? Ундан воз кечиш, 
уни тарк этиш мумкинми? Бунинг учун 
Лутфихон ожиз эди, албатта. Бироқ қафас-
дан учиб чиққан қуш ўзини қайта қафасга 
урмайди. Лутфихон ҳам қафасдаги қуш 
эди — у шу қафасни ёриб чиқди. Майли, 
зарҳал идишларда овқат ичмайди, кимхоб 
кийимлар ҳам керак эмас. Майли, кишилар 
эшигида саргардон бўлсин, майли, оч-но-
ҳор қолсин. Лекин қайтиб бормайди. Жони 
омон бўлса, бир куни ўтар. Зеро, Навоий 
ҳазратлари айтганидек, 

Олтин қафас ичра гар қизил гул битса, 
Булбулга тикондек ошён бўлмас эмиш.
Бу Лутфихоннинг оиладан чиқиб кетиши 

ўз озодлиги, эрки учун кураши сари қўйил-
ган илк дадил қадам эди. Энди тақдири, ке-
лажаги учун ўзи курашишга аҳд қилди. Ана 
шу ният билан туғилган қишлоғидан бош 
олиб чиқиб кетди. 

Йўл юрди, мўл юрди. Охири Қўқонга 
кириб келди. Қаерга боришни билмайди. 
Тўғри келган томонга кетаверди. Бозор-
дан чиқиб қолди. Қадимий Қўқоннинг Чор-
су бозори. Кун иссиқ. Очлик, йўл юриш ёш 
Лутфихонни ҳолдан тойдирган. Шилқ этиб 
йиқилиб тушганини ўзи ҳам билмай қол-
ди. Муздай сувдан сесканиб кўзини очди. 

 Рўпарасида нотаниш аёл турар эди. Бу 
Холниса деган дўппидўз экан. У Лутфихон-
ни уйига олиб кетди. Ўз ҳунарини унга ҳам 
ўргатди. Лутфи кечалари ашула айтиб, дўп-
пи, кашта тикарди. 

Сарғайган бу дарахтнинг 
Соябони бормикин? 
Куюб ёнган юракнинг 
Меҳрибони бормикин?
“Куюб ёнган юракнинг меҳрибони”... бор 

эди. Аммо буни Лутфихон ҳам, у сингари 
бошқалар ҳам ҳали тушуниб, англаб етма-
ган эди. Бу меҳрибон — ўзбек халқи, ўзбек 
миллати эди.

Буюк устоз

Ая билан неча марта суҳбатлашган бўл-
сам, доимо Ҳамзанинг номини эҳтиром би-
лан тилга оларди. “Устозингиз ким?” деган 
саволга ҳеч иккиланмай “Ҳамза Ҳакимзода 
Ниёзий” деб жавоб берарди. 

Ҳа, Лутфихон аянинг санъаткор бўлиши-
да, эл-юрт назарига тушишида Ҳамза ҳал 
қилувчи ўрин тутган. 

Ўтган асрнинг йигирманчи йилларида 
Қўқонда очилган хотин-қизлар клубига Лут-
фихон ҳам тез-тез қатнаб турди. У янги-ян-
ги қўшиқлар ўрганар, ширали овози билан 
дугоналари олқишига сазовор бўлган эди. У 
қўшиқни берилиб, қалб қатларидан чиқариб 
куйларди. Дарду аламлари, ҳасрати, туғи-
либ ўсган қишлоғига, қариндош-уруғларига 
соғинч туйғулари ашула оҳангига сингиб ке-
тарди. Шунданми, у куйлаганда ҳамма сел 
бўлиб тинглар, дугоналари ундан янги-янги 
қўшиқлар айтиб беришини сўрашарди. 

Бир куни Лутфихон қўшиқ айтаётган-
да клубга Ҳамза кириб келади. Уни кўриб 

 Лутфихон ашула айтишдан тўхтайди. Аммо 
Ҳамза Ҳакимзода, айтавер, деб имо қилгач, 
бир оз тортиниб бўлса-да, қўшиқ куйлайди. 
Шу-шу Ҳамзанинг назарига тушади. Шоир 
Лутфихон билан тез-тез суҳбатлашади, 
унинг тақдири билан қизиқади, қўшиқлари-
дан ўргатади. Ҳамзанинг таклифи билан 
Лутфихон Қўқон театрига ишга қабул қили-
нади. Бу даргоҳда ўша кезлари Миршоҳид 
Мироқилов, Муҳиддин Қориёқубов, Тамара-
хоним сингари ўзбек санъатининг қалдир-
ғочлари меҳнат қиларди. Улар Лутфихонни 
ўз давраларига олади.

— Ҳамза билан танишмаганимда, у киши 
менга йўл-йўриқ кўрсатиб, маслаҳат берма-
ганида, тақдирим не кечарди, билмайман, — 
деган эди ая ўша кунларни эслаб. 

У пайтларда хотин-қизларнинг саҳнага 
чиқиши тасаввурга сиғмайдиган гаплар эди. 
Турсуной, Нурхон... Эндигина ўн олти ёшга 
кирган Нурхонни ўз акаси йигирма тўққиз 
жойига пичоқ уриб ўлдирди. 

Ана шундай шароитда саҳнага чиқиб 
ашула айтиш, рақсга тушиш чинакам жасо-
рат эди. Лутфихон ая ана шундай фидойи-
лардан бири. Буларнинг аксариятига шоир, 
драматург Ҳамза раҳнамолик қилди. Унинг 
юзлаб шогирдлари қатори Лутфихон ҳам 
шогирдлик бурчини садоқат билан бажариб 
келди. Устоз қаламига мансуб асарларда 
роль ижро этганда яйраб кетарди, бутун 
истеъдод ва маҳоратини ишга соларди. 

“Нурхон”даги мушфиқ она, “Паранжи сир-
лари”даги Мастура сатанг, “Майсаранинг 
иши”даги уддабурон Майсара образлари 
бунга мисолдир...

— Мен ва менга ўхшаган қанчадан-
қанча хотин-қизларнинг санъаткор бўлиб 
етишувида устоз Ҳамзанинг хизматлари 
беқиёс, — деган эди ая. — У ҳам бевосита 
ёрдами, ҳам асарлари билан бизни тар-
биялади, сабоқ берди. 

Ҳамза асарлари замондошлариниги-
на эмас, ундан кейинги қанчадан-қанча 
авлодни ҳам тарбиялади. Ҳозирги санъ-
аткорларимиз ҳам Ҳамза асарларини 
саҳнага қўйишни, уларда роль ижро 
этишни шараф деб биладилар. Зо-
тан, классик адиблар қаламига мансуб 
асарларни саҳнага қўйиш, улардаги об-
разларни саҳнага олиб чиқиш ҳар бир 
режиссёр ва актёр учун маҳорат мак-
табидир. Ҳамза асарларидаги Ғофир, 
Жамила, Майсара, Ойхон, Холисхон ва 
бошқа образлар ана шундай ўлмас қаҳ-
рамонлардир. Ҳалима Носирова, Сора 
Эшонтўраева, Шукур Бурҳонов, Олим 
Хўжаев ва бошқа кўплаб атоқли санъ-
аткорларимиз маҳоратининг такомили-
да Ҳамза асарларининг аҳамияти жуда 
катта бўлгани шубҳасиздир.

Саҳна — менинг ҳаётим

— Саҳна — менинг ҳаётим, мен бахтим-
ни саҳнадан топдим, — деган эди ая. Чин-
дан ҳам, ая саҳнада қарийб олтмиш йил 
ижодий меҳнат қилди. Бу йиллар давомида 
қанчадан-қанча роллар ижро этди. Улар-
нинг ҳар бири ўзига хос қиёфага, харак-
терга, кўринишга, гапириш манерасига эга. 

Уларни бир-бири билан адаштириб, қориш-
тириб юбориш мумкин эмас. “Ҳалима”даги 
Ҳалима, “Аршин мол олон”даги Гулчеҳра, 
“Маликаи Турандот”даги Малика, “Фарҳод 
ва Ширин”даги Ёсуман, “Гулсара”даги она, 
“Олтин кўл”даги Жамол хола ва бошқалар. 
Мана шу рўйхатнинг ўзиёқ Лутфихон ая ис-
теъдодидан дарак беради. 

Бу образларнинг ҳар бирини алоҳида 
таҳлил қилиш мумкин. Чунки улар шунчаки 
ижро этилмаган, балки ҳар бири образ дара-
жасига кўтарилган. Бошқача айтганда, об-
разнинг туб моҳияти юксак маҳорат билан 
очиб берилган. Томошабин актриса яратган 
Ҳалима, Гулчеҳра, Лайли, Нурхоннинг она-
си Кимё хола каби ролларга хайрихоҳ бўл-
са, Ёсуман, Мастура сатанг сингари образ-
лардан даҳшатга тушади. Ёсуман Фарҳодга 
гул олиб келиши, буни сенга Ширин бериб 
юборди, деб Фарҳодга гулни ҳидлатиши 
ҳамда ҳушидан кетказиши ва у беҳуш бўлиб 
йиқилганда ғалати бир овоз билан кулиши-
ни эсланг. Унинг овози, кулгиси томошабин 
юрагига ханжар каби санчилади. Ёки Мас-
тура сатангнинг “Эй, Норбойвачча, ҳалиям 
бўлса белбоғни рўмолга алмаштириб қўя 
қолинг”, деган аччиқ киноялари-чи. Унинг 
гапларидан илон пўст ташлайди. Бу сўзлар-
ни айтаётган санъаткор ҳаракатларининг 
ўзиёқ олам-олам мазмунга эга. 

Лутфихон ая бугун бу ролда, эртага бош-
қа ролда саҳнага чиқди, дейлик. Томошабин 

уни дарҳол таниб ололмайди. Нега? Саба-
би, актриса ўзи ижро этган образни обдон 
ўзлаштириб олади, яъни роль ўйнамайди, 
балки саҳнада образ қиёфасида яшайди. 

Театрдан чиққандан кейин эса яна ўзи-
миз билган ўша оддийгина Лутфихон аяга 
“айланади”. Бу — санъаткор маҳорати. 
Ҳолбуки, шундай актёрлар борки, улар 
бизнинг замондош ролида чиқса ҳам, бош-
қа миллат вакиллари сиймосида кўринса 
ҳам, классик асарлар қаҳрамонларини 
ўйнаса ҳам саҳнага чиқиши, бир оғиз гапи-
риши биланоқ қайси артист эканини билиб 
оламиз. Чунки образларнинг ҳаммаси бир 
хил оҳангда гапиради, бир хил юради, бир 
хил кулади ва ҳоказо. Лутфихон аяни томо-
шабин дарҳол танимайди, деганда, мана 
шу жиҳатларни назарда тутяпман. Асли-
да, томошабин танийди, аммо ким ижро 
этаётганини, ҳатто саҳнадаги воқеалар 
спектакль эканини эсидан чиқариб қўяди. 
Муайян ролни маромига етказиб ижро эт-
ган артистни ўша образ номи билан аташга 
ҳам ўрганиб қолганмиз. Айтайлик, Аброр 
Ҳидоятовни — Отелло, Олим Хўжаевни 
— Навоий, Обид Жалиловни — Солиҳбой, 
Соиб Хўжаевни — Тошболта, Раззоқ Ҳам-
роевни — Насриддин Афанди ва ҳоказо. 

* * *

Лутфихон ая Қўқон театридан кейин 
 Андижон театрига ишга ўтди. У ерда Комил 
Яшин (адабий эмакдош), Тўхтасин Жали-
лов, Соиб Хўжаев каби санъаткорлар билан 
танишди, ҳамкорлик қилди. Кейин Тошкент-
га — республика мусиқали драма театрига 
ишга келди. Бу пайтда унинг актрисалик 
маҳорати анча шаклланиб, такомиллашиб 
қолган эди. Шу боис, Бобораҳим Мирзаев, 
Карим Зокиров, Мукаррама Турғунбоева, 
Ҳалима Носирова сингари машҳур санъат-
корлар билан партнёр бўлиб роллар ижро 
этишга унча қийналмади...

Ўзбекистонда опера театрининг очили-
ши Лутфихоним санъатининг янги қирра-
си кашф этилишига имкон яратди. Энди у 
операларда партиялар ижро эта бошлади. 
 “Эр-Тярғин”да Тама, “Наргис”да Ноз-ноз 
партиялари актриса ижодий таржимаи ҳо-
лини безаб турибди.

Муқимий номидаги театр ишга тушган-
дан бошлаб ая ижодий фаолиятини шу 
санъат даргоҳида давом эттирди. Бу саҳна-
да неча ўнлаб ранг-баранг ролларни ижро 
этди. “Холисхон”, “Фарҳод ва Ширин”, “Нур-
хон”, “Олтин кўл”, “Кимга тўй, кимга аза”, 
“Икки билакузук”, “Мавлоно Муқимий” спек-
таклларидаги роллар шулар жумласидан-
дир. Уларнинг ҳар бири фақат Саримсоқова 
ижодида эмас, айни чоғда ўзбек мусиқали 
драма театри тарихида ўчмас из қолдирди. 
Шу билан бирга, ёш санъаткорлар учун ма-
ҳорат мактабига айланди. 

Ая 1937 йилни алоҳида ҳаяжон билан 
эслайди. Ўша йили Москвада ўзбек санъ-
ати ва адабиёти декадаси бўлди. Шу тан-
танада Лутфихоним “Фарҳод ва Ширин”да 
Ёсуман, “Гулсара”да Ойсара ролини ижро 
этди. Ўша кезлари Москва нашрларида ўз-
бек санъаткорлари, хусусан, Лутфихоним 
Саримсоқова ижоди ҳақида мақолалар бе-
рилди. Жумладан, “Правда” газетаси “Гул-
сара” спектаклида Ойсара ролини ижро 
этган Лутфихоним Саримсоқова катта дра-
матик истеъдодга эга эканини намойиш 
этди”, деб ёзган эди. 

Аянинг ижоди тўғрисида турли газета ва 
журналларда қанчадан-қанча мақолалар 
ёзилди. Зотан, саҳнага 16 минг мартадан 
кўпроқ турли қаҳрамонлар сиймосида чи-
қиш, фақат чиқиш эмас, уларнинг характе-
рини очиб бериш — бу айтишга осон, холос. 
Аслида, улар машаққатли меҳнат, тинимсиз 
изланишлар, уйқусиз тунлар ҳисобига қўлга 
киритилган...

Шу ўринда бир нарсани таъкидламоқ-
чиман. Ая нимагаки эришган бўлса, фақат 
меҳнат, машқ эвазига эришган. Чунки у на 
бир олий ўқув юртида, на бир махсус сту-
дияда таҳсил олган. Фақат ҳаётдан, устоз-
лардан ўрганган.

Экран...

Ая ижодини фильмларда ижро этган 
ролларисиз тасаввур қилиш қийин. Бу 
оммавий санъатга у 1931 йили  Марғилон 

фабрикасида суратга олинган “Озод” 
фильмида суратга тушиш билан кириб 
келди. Шундан сўнг ўнлаб фильмларда 
турфа образлар яратди. “Қасам” номли илк 
овозли фильмда ҳам ая роль ижро этган. 
“Маҳаллада дув-дув гап”, “Сен етим эмас-
сан”, “Иккинчи баҳор”, “Ҳамза”, “Стадионда 
учрашамиз”, “Фарҳоднинг жасорати”...

Бу фильмлар орасида, айниқса, “Сен 
етим эмассан” алоҳида аҳамиятга эга. Ая 
ижро этган Фотима хола образи ўзбек она-
ларининг меҳрибонлиги, болажонлиги, фи-
дойилиги тимсолидир. Фильмни кўрмаган 
томошабин йўқ ҳисоби. Шу боис, уни таҳ-
лил қилишга ҳам ҳожат йўқ. Бир нарсани 
эслатиш керакки, аянинг ўзи ҳам Иккинчи 
жаҳон уруши йилларида бошпанасиз қол-
ган гўдак бошини силаган, тарбиясига ол-
ган. Катя исмли бу қизчага Каромат, деб 
ном қўяди. Ая уни оналик меҳри билан 
тарбиялади, ўстирди, вояга етказди. Ўзбе-
кистон халқ ёзувчиси Асқад Мухтор Иккин-
чи жаҳон уруши мавзусидаги бир шеърида 
“Ҳа, ҳа, ўша машҳур Лутфихон ая”, деб бе-
корга ёзмаган эди. 

Лутфихон ая саҳнада, экранда ижро эт-
ган роллари томошабинларга эзгуликдан, 
одамийликдан сабоқ беради. Ижобий об-
разлари ўрнак бўлса, салбий образлари 
огоҳлантиради. 

Мен Беларусда бўлиб, Минскдаги Ик-
кинчи жаҳон уруши музейи залларини 
айланганимда, Рига яқинидаги Салас-
пилс концлагери ўрнида барпо этилган 
ёдгорлик музейини кўздан кечирганим-
да киноларда кўрганимиз, китобларда 
ўқиганимиз уруш воқеаларини эсладим. 
Айниқса, Саласпилсда фашистлар то-
монидан ваҳшийларча ўлдирилган бо-
лаларнинг қўлидаги рақамларни кўриб 
юрагим увишиб кетди. Бу ажалхонада 
етти минг гўдак ваҳшиёна ўлдирилган. 
Шунда ёдимга Ўзбекистонга эвакуация 
қилинган болалар тушди. Ҳар қалай 
улар бахтли болалар экан. Ҳолбуки, қан-
ча-қанча болалар эвакуация қилинмай 
қолиб кетган. Афсус...

“Сен етим эмассан” фильми, бу фильм-
даги Фотима хола образи менга шуларни 
эслатади. Зотан, ўзбек халқи қанча бола 
бўлса, жонига жойлар эди. Бинобарин, бу 
миллатимизга хос фазилатдир. Лутфихо-
ним ая ана шу хусусиятларни ёрқин очиб 
бера олган.

Алқисса

Лутфихоним Саримсоқова санъат 
учун туғилган. У 95 ёшида (1991 йил) ва-
фот этди. Бу йилларнинг ҳар бири олам-
олам маънога, воқеаларга бой бўлди. Ая 
уларни ҳаяжон билан эсларди. Қўқондаги 
фаол хотин-қизлар Тожихон Шодиева, Тў-
рахон Иброҳимова, Тўтихон Мавлонбеко-
ва, Жаннатхон Обидова кўрсатган ёрдам 
ва ғамхўрликларни ая миннатдорлик би-
лан ёдга олар эди. Ҳар бир роль устида 
ойлаб ишлаганларини кулиб гапириб бе-
рарди. “Нурхон” спектаклидаги Кимёхон 
ролини саҳнада уч минг беш юз марта 
ижро этганини эсласа, қувончдан кўзига 
ёш келарди. Ўзбекистон халқ артисти, 
СССР халқ артисти унвонларини олган 
кунларни ҳаяжон билан эсга оларди. Ўша 
даврнинг кўплаб орденлари билан тақ-
дирланган эди. 

Пластинкаларни қўйиб, бир вақтлар ўзи 
куйлаган “Омон бўлайлик”, “Жамбилхон”, 
“Кулинг”, “Ўзганча” каби ашулаларини тинг-
лаганда хаёллар уни узоқ ўтмишга олиб ке-
тарди. Бир вақтлар одамлар эшигида хор-
зор бўлиб юрган, бурда нон учун кишилар 
қўлига мўлтираб термулган Лутфи элу юр-
тимизга Лутфихоним бўлиб танилди. Уни 
фақат шогирдларигина эмас, бутун санъат 
мухлислари ая деб эъзозлади.

Театр ва кино санъати мухлислари, қў-
шиқ шинавандалари ҳамон ая санъатини 
қадрлайди, эслайди, ая қатнашган фильм-
ларни интиқиб томоша қилади. Аяга вафо-
тидан кейин 2001 йилда “Буюк хизматлари 
учун” ордени берилгани ҳам бу фикрларни 
тасдиқлайди.

Ҳалол, виждонан қилинган меҳнат қадр-
қиммат топади. Енгил-елпилик, қўл учида 
иш қилиш, мол-дунёга берилиш яхшиликка 
олиб келмайди, деб таъкидларди ая. 

Аянинг ўзи узоқ умри давомида шу гап-
ларга амал қилиб яшади.

ҳаёти эди
ТУРЛИ ҚАҲРАМОНЛАР СИЙМОСИДА САҲНАГА 16 МИНГ 

МАРТАДАН КЎПРОҚ ЧИҚҚАН САНЪАТКОР

Саҳна унинг
Маданият

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.


